
	Бо фармоиши 
сардори Хадамоти назорати давлатии 
бехатарии корҳо дар саноат ва соҳаи кӯҳкории 
назди Ҳукумати Ҷумҳурии Тоҷикистон 
аз  6 октябри соли 2020, №61
 тасдиқ  шудааст



ҚОИДАҲОИ БЕХАТАРИИ МЕҲНАТ ДАР НУҚТАҲОИ ГАЗПУРКУНӢ 
ВА СТАНСИЯҲОИ ГАЗПУРКУНИИ ГАЗИ МОЕЪ

1. МУҚАРРАРОТИ УМУМӢ

1. Қоидаҳои истифодабарии техникӣ ва талаботҳои бехатарии меҳнат дар истгоҳҳои газпуркунии гази моеъ мутобиқи сархати сиюми  банди 6 Низомномаи Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон, ки бо қарори Ҳукумати Ҷумҳурии Тоҷикистон аз 3 марти соли 2014, №152 тасдиқ шудааст, бо мақсади танзим ва таъмини бехатарӣ ҳангоми истифодабарии нуқтаҳои газпуркунӣ (минбаъд - НГП) ва стансияҳои газпуркунии (минбаъд - СГП)  газҳои моеъ, пешгирии садама, ҳодисаҳои нохуш ва ҷиҳати бартарафсозии сабабҳои садама дар ин стансияҳо таҳия шудааст. 
2. Қоидаҳои мазкур барои ҳамаи шахсони ҳуқуқӣ ва воқеӣ новобаста аз шакли моликият, ки ба истифодабарии нуқтаҳои газпуркунӣ ва стансияҳои газпуркунии гази моеъ дар  шаҳрҳо, маҳалаҳои аҳолинишин машѓуланд ҳатмӣ мебошад.
3. Қоидаҳои мазкур талабот ва ҳолатҳои риояашон ҳатмӣ ҳангоми истифодабарии ҳама намуди таҷҳизотҳо, иншоотҳо ва коммуникатсия дар НГП, ҳамчунин ҳангоми бурдани равандҳои технологии дар СГП пешбинишударо дар бар мегирад.
4. Ҳангоми истифодабарии СГП дар баробари Қоидаҳои мазкур бояд талаботҳои Қонуни Ҷумҳурии Тоҷикистон «Дар бораи бехатарии саноатии иншооти истеҳсолии хатарнок», Қоидаҳои бехатарӣ дар хоҷагии газ ва Қоидаҳои сохт ва бехатарона истифодабарии зарфҳои зери фишор коркунанда ва дигар санадҳои меърии ҳуқуқии соҳавӣ  риоя карда шавад.
5. Истифодабарии дегхонаҳои дар ҳудуди СГП ҷойгирбуда бояд мувофиқи дастурҳои Қоидаҳои истифодабарии техникӣ ва талаботҳои бехатарии меҳнат дар хоҷагии гази Ҷумҳурии Тоҷикистон, Қоидаҳои сохт ва бехатарона истифодабарии дегҳои буѓӣ ва обгармкунанда ва Қоидаҳои сохт ва бехатарона истифодабарии қубурҳои буѓгузарон ва оби гарм ба роҳ монда шавад.
6. Вазифаи асосии роҳбарият ва ҳайати СГП инҳо мебошанд:
- қабул, нигоҳдорӣ ва фурӯши газҳои моеи карбогидратдор ба истеъмолкунандагон, ки бо нақлиёти роҳи оҳан, обӣ, автомобилӣ, тавассути қубурҳо аз корхонаҳои газ истеҳсолкунанда, ё аз ҷойҳои нигоҳдории газ ба истгоҳи газпуркунӣ дастрас гардонида шудааст;
- мунтазам додани газ ба таҷҳизотҳои газтаъминкунии истеъмолкунандагон;
- кори мунтазами СГП, бехатарии мехнат ва бехатарии сӯхтор ҳангоми истифодабарии СГП;
- нишондиҳандаҳои баланди техникӣ-иқтисодии кори СГП.
7. Роҳбарияти СГП масъулият дорад барои:
- дастурҳои маъмурӣ-хоҷагӣ ва техникии СГП;
- тайёр кардани ҳайати истифодабаранда;
- ташкил ва гузаронидани хизматрасонии техникии саривақтӣ ва таъмири таҷҳизотҳо, иншоотҳо ва коммуникатсияи СГП;
- таҳияи чорабиниҳо оид ба таъмини бехатарии меҳнат, ҳифзи меҳнат ва бехатарӣ аз  сӯхтор;
- таҳияи дастурамалҳои вазифавӣ ва истеҳсолӣ (технологӣ) ва дигар ҳуҷҷатҳои техникӣ;
- таҳияи пешниҳодҳо оид ба таҷдиди (азнавсозии технологӣ) СГП ё сехҳои ҷудогона;
- иҷрои назорати техникии корҳои сохтмонию васлгарӣ, ки дар СГП ба роҳ монда мешаванд.
8. Корхонаи хоҷагии газ, ки ба он СГП тобеъ аст, бояд ҳуҷҷатҳои зерини роҳбарикунандаро таҳия ва тасдиқ намояд:
- низомнома оид ба СГП;
- дастурамалҳои вазифавии сардори СГП, сармуҳандис ва ҳамаи кормандони муҳандисӣ-техникӣ;
- дастурамалҳои истеҳсолии (технологии) барои кормандон таъиншуда ва дастурамалҳо оид ба ҳифзи (бехатарии) меҳнат, ки қоидахои иҷрои ҳамаи намуди кор ва рафтор дар биноҳои истеҳсолӣ ва дар ҳудуди СГП бо дар назар доштани шароитҳои маҳал, ҳамчунин талаботҳои бехатарии сӯхтор муқаррар менамояд;
- низомнома оид ба фурӯши газ аз СГП, ки дар он ҳуқуқи маъмурияти СГП оид ба қатъи додани газ ба истеъмолкунандагоне, ки талаботҳои Қоидаҳои бехатарӣ дар хоҷагии газро риоя намекунанд, пешбинӣ шудааст.
9. Дар ҳолати ба роҳ мондани равандҳои технологӣ, таҷҳизот ва мошинҳои нав, ки дар Қоидаҳои мазкур пешбинӣ нашудаанд, то ворид намудани тағйиру иловаҳо ба Қоидаҳо бояд ҳатман дастурамалҳои иловагӣ таҳия ва тасдиқ карда шуда, мувофиқи онҳо амал карда шавад.
10. Зиёд кардани маҳсулнокии СГП бо шарти риояи талаботҳои меъёрҳо ва қоидаҳои сохтмонӣ (минбаъд МҚС) ва Қоидаҳои бехатарӣ дар хоҷагии газ дар ҳолати таъмини масофаҳои мувофиқи меъёр даровардашудаи гузаргоҳҳои сехҳо, сохти ҳавотозакунакҳо, рӯшноӣ ва ба инҳо монанд аз ҳисоби зиёд шудани бастҳои корӣ, механиконӣ ва авоматикунонӣ иҷозат дода мешавад. Дар ҳолати кори дубастӣ номгӯйи корҳоеро, ки танҳо рӯзона ба иҷро расонида мешаванд, муайян кардан зарур аст. 
11. Дар ҳолати баланд бардоштани маҳсулнокии СГП зиёдтар аз 40 фоиз (аз рӯйи ҳисоби ба як баст) бояд аз ҳисоби фурӯши газ таҷдид (васеъкунӣ) пешбинӣ карда шавад. Дар ин ҳолат бояд ба таври илова чорабиниҳо оид ба бехатарона истифодабарии СГП, ки аз тарафи ташкилоти болоӣ тасдиқ карда мешаванд, таҳия карда шаванд. Як нусхаи чорабиниҳо ба мақомоти давлатии дахлдори назорати газ фиристода мешавад.
12. Корҳо оид ба васеъкунӣ ва таҷдиди бино, таѓйир ва ивази таҷҳизоти технологӣ бояд дар асоси лоиҳа ба иҷро расонида шаванд ва баистифодадиҳӣ мувофиқ ба талаботҳои барои сохтмони нав гузошташаванда қабул карда шаванд.
13. Барои вайрон кардани талаботҳои қоидаҳои мазкур сардори ИГП, сармуҳандис, сардорон ва устоҳои сехҳо, ҳамчунин ҳар як корманд доир ба  қитъаи вобасташуда масъулияти шахсӣ доранд.

14. Риоя накардани Қоидаҳои мазкур бинобар зарурати техникӣ аз тарафи корхонаи истифодабаранда дар мувофиқа бо Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон ва Кумитаи иттифоқҳои касабаи соҳавӣ иҷозат дода мешавад. Дар чунин ҳолат корхонаи хоҷагии газ бояд асосҳои риоя накардани Қоидаҳои мазкур ва номгӯйи чорабиниҳо, ки бехатарона истифодабарии СГП - ро таъмин менамоянд, пешниҳод намояд.
15. Ба кор дар СГП шахсони синнашон аз 18 хурд набуда, ки омӯзиш ва санҷиши донишро дар асоси нишондодҳои Қоидаҳои бехатарӣ дар хоҷагии газ ва Қоидаҳои мазкур гузаштаанд, иҷозат дода мешаванд. 

2. ҚАБУЛ КАРДАН БАРОИ БАИСТИФОДАДИҲӢ  ВА КОРҲОИ  БАКОРАНДОЗӢ

16. Қабул кардан барои баистифодадиҳии СГП баъди ба итмом расидани корҳои сохтмонӣ ё таҷдид, ҳамчунин қабул кардан барои баистифодадиҳии иншоотҳои алоҳидаи СГП баъди таъмири асосӣ бояд мувофиқи талаботҳои Қонуни Ҷумҳурии Тоҷикистон «Дар бораи бехатарии саноатии иншооти истеҳсолии хатарнок», боби дахлдори МҚС -и Ҷумҳури  Тоҷикистон  доир ба қоидаҳои иҷро кардан ва қабули корҳо ва Қоидаҳои бехатарӣ дар хоҷагии газ ба роҳ монда шавад.
17. Қабул кардан барои ба истифодадиҳӣ баъди таҷдиди бино ва иншоотҳои дар минтақаи ёрирасони СГП (ѓайр аз биноҳои минтақаи аз таркиш хатарнок), ҳамчунин таҷҳизотҳо баъди таъмири асосӣ бе иштироки нозири Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон гузаронида мешавад.
18. Ба ҳаракат овардан, танзим ва баистифодадиҳии таҷҳизотҳои НГП ва СГП бояд аз тарафи ташкилотҳои махсусгардонидашуда ба роҳ монда шавад.
19. Ба ҳолати озмоиши комплексии таҷҳизотҳои СГП бояд инҳо ба иҷро расонида шуда бошанд:
- омӯзиш ва аттестатсияи ҳайати хизматрасон;
- дар биноҳои истеҳсолӣ дар ҷойҳои корӣ бояд дастурамалҳои истеҳсолӣ (технологӣ), тарҳҳои технологии истеҳсолот, плакатҳо ва дастурамалҳо оид ба бехатарии меҳнат, мазмуни дастурҳо оид ба бехатарии сӯхтор овехта шуда бошанд;
- бо фармони корхона шахсони аз ҷумлаи кормандони муҳандисӣ-техникии санҷиши донишро тибқи тартиби муқарраргардида гузашта, масъулин барои иҷрои корҳои аз газ хатарнок, ҳолати дуруст ва бехатарии зарфҳои зери фишор коркунанда, додани рухсатҳо барои корҳои аз газ ва оташ хатарнок, барои бехатарии меҳнат ва санитарияи истеҳсолӣ таъин шуда бошанд;
- зарфҳои зери фишор коркунанда дар феҳристи давлатии иншооти истеҳсолии хатарнок дар Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон ба қайд гирифта шуда бошанд;
- ҳуҷҷатҳои иҷроишӣ-техникӣ ба расмият дароварда шуда ва санад оид ба иҷозатдиҳии гузаронидани корҳои батанзимдарорӣ ва озмоиши комплексии таҷҳизотҳои СГП имзо шуда бошад;
- ҳуҷҷати иҷозатдиҳӣ аз Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон барои гузаронидани таъмир ва муоинаи техникии баллонҳо дар давраи истифодабарӣ дастрас шуда бошад;
- дар насосҳо, компрессорҳо, зарфҳо, дастгоҳҳои пуркунанда, муҳаррики электрикӣ, ҳавотозакунакҳо ва дигар таҷҳизоти технологӣ, ҳамчунин дар арматураи маҳкамкунанда ва пешгирикунанда рақамҳо мувофиқи тарҳи технологии СГП гузошта шуда бошад;
- бо тирча дар қубурҳои газ самти ҳаракати газ ва дар сарчархаки арматураи маҳкамкунанда-самти гардиш ҳангоми кушодан ва маҳкам кардан нишон дода шуда бошад;
- дар сехи пуркунанда бояд ҷадвалҳои меъёрҳои пур кардани газ дар баллонҳо дар рӯйи тарозу бо нишон додани массаи даҳанпӯшҳои сохташон гуногун овезон бошанд;
- самаранокии системаҳои ҳаводиҳанда аз тарафи ташкилоти махсусгардонидашуда санҷида ва танзим карда шуда бошад;
- дастаи ихтиёрии сӯхтор ташкил ва омӯзонида шуда бошад;
- таҷҳизоти зиддисӯхтор бояд мувофиқи меъёрҳои муқаррарнамудаи Хадамоти давлатии оташнишонии Вазорати корҳои дохилии Ҷумҳурии Тоҷикистон гузошта шуда бошанд.
20. Пеш аз озмоиши комплексии таҷҳизотҳои СГП (пеш аз боддиҳӣ) қубурҳои газ, зарфҳо ва таҷҳизотҳои газӣ бо ҳаво зери фишори 0,1 МПа (1кгс/см2) дар давоми 30 дақиқа бо ин фишор аз санҷиш гузаронида мешаванд. Дар ин ҳолат фишори бо манометри намунавии  санҷидашуда ва фишори чен кардашаванда бояд доимӣ бошад.
21. Ҳангоми фушурдан ҳама дарзҳои кафшерӣ, ҷойҳои ҳалқапайванд ва рахапеч  бо маѓзоба озмоиш карда мешаванд. Ҳангоми иҷрои корҳо доир ба бо маѓзобакунӣ дар шароитҳои ҳарорати манфӣ (аз 0 то минус 400С) ба моеи собундор спирт илова намудан зарур аст (мувофиқан аз 5 то 30%).

22. Корҳои батанзимдарорӣ доир ба ба кор даровардани  СГП барои баистифодадиҳӣ аз тарафи бригадаи махсусгардонидашудаи ташкилоти танзимгар бо иштироки ҳайати истифодабаранда аз рӯйи рухсати барои корҳои аз газ хатарнок ва аз руи нақшаи пешакӣ таҳиягардида, ки дар он тартиби бо навбат иҷро намудани амалиётҳо доир ба ба кор даровардан, тартиби ҷобаҷогузорӣ ва уҳдадориҳои шахсони дар корҳои ба кор даровардан машѓулбуда нишон дода мешавад, ба роҳ монда мешавад.
23. Давраҳои асосии корҳои батанзимдарорӣ доир ба ба кор даровардани СГП барои баистифодадиҳӣ инҳо мебошанд:
- санҷиши кори сигналдиҳандаҳои консентратсияи гази тарканда;
- тафтиши берунӣ ва муайян намудани дурустии таҷҳизот, арматура, дастгоҳҳо;
- санҷиши коршоямии воситаҳои оташнишонӣ ва ҳаводиҳандаи биноҳои тарканда;
- боддиҳии зарфҳо ва қубурҳои газгузар бо газ (буѓӣ, фазаи газҳои моеъ ё газҳои инертӣ);
- санҷиши кори асбобҳои назоратӣ-ченкунӣ ва сатҳсанҷҳо;
- санҷиши кори системаи хушккунӣ ва тозакунии ҳаво ва додани об;
- резиши газҳои моеъ аз систернаҳои роҳи оҳан ба зарфҳои базаи нигоҳдорӣ;
- санҷидани ҳамаи компрессорҳо ва насосҳо дар кор;
- пур кардани баллонҳо ва автосистернаҳо бо гази моеъ.	
24. Ҳангоми корҳои батанзимдарорӣ ҳамаи корҳои дар СГП иҷрошаванда ба анҷом расонида мешаванд, ки дар асоси онҳо ислоҳҳо, муайянкуниҳо ва иловаҳои дахлдор ба дастурамалҳои истеҳсолӣ (технологӣ), ҳамчунин ба дастурамал оид ба ҳифзи (бехатарии) меҳнат ворид карда мешаванд. Пеш аз оѓоз ва бо тамом шудани корҳои батанзимдарорӣ дар СГП ҳамаи ҳайати хизматрасон (истифодабаранда) бевосита дар ҷойҳои корӣ аз тарафи роҳбари корҳо дастурдиҳӣ гузаронида мешавад.
25. Баъди санҷиши комплексии 72-соатаи ҳамаи таҷҳизотҳо ва кори ҳамаи даври технологии СГП корҳои батанзимдарорӣ, ба итмом расида ҳисоб мешаванд. Стансияи газпуркунӣ аз тарафи дастаи танзимгарон бо тартиб додани санади дахлдор ба роҳбарияти СГП супорида мешавад.

3.ТАЛАБОТҲОИ УМУМӢ ОИД  БА БЕХАТАРОНА  ИСТИФОДАБАРИИ СГП

26. Дар СГП бояд шиноснома, ки маълумотҳоро дар бораи он дар бар мегирад, тартиб дода шавад.
27. Ҳангоми истифодаи техникии таҷҳизот, қубурҳо, биноҳо ва иншоотҳои СГП бояд хизматрасонии техникӣ, таъмирҳои нақшавӣ (ҷорӣ ва капиталӣ), корҳои садамавӣ-барқарорсозӣ ва муоинаи техникии зарфҳо, автосистернаҳо ва баллонҳо ба роҳ монда шаванд.
28. Таҷҳизот, қубурҳо ва арматура дар СГП бояд ҳавоногузар бошанд ва ихроҷи газ надошта бошанд. Аз ин рӯ ҳамаи ҷойҳои пайвастагиҳои рахапеч, ҳалқапайванд ва пайвандҳои ҷаъбадори зарфҳо барои газҳои моеъ, насосҳо, компрессорҳо, асбобҳои назоратӣ-ченкунӣ, қубурҳо ва арматура бояд ҳар моҳ аз назар гузаронида шаванд. Ҷойҳои вайрони ҳавоногузар бояд ҳатман мувофиқи дастурамалҳои  истеҳсолӣ (технологӣ) сахт карда шаванд. Ихроҷҳо дар ҳолати фишори корӣ бо ёрии моеи собундор  ё асбобҳои ба мақсади аз таркиш муҳофизатшуда таъиншуда муайян карда мешаванд.
29. Агар ҳангоми хизматрасонии техникии таҷҳизот, қубурҳои газ, асбобҳои назоратӣ-ченкунӣ (минбаъд - АНЧ) нуқсонҳо маълум карда шаванд, ки фавран дуруст карданашон номумкин бошад, он гоҳ қубурҳои газ, агрегат, зарф, АНЧ бояд бо ёрии дастгоҳи қатъкунанда ва сарпушак аз шабакаҳои амалкунанда қатъ карда шаванд. Бакордарории онҳо пас аз дуруст карданашон аз тарафи шахси барои истифодабарии таҷҳизоти мазкур масъул иҷозат дода мешавад ва бо қайд дар китоби истифодабарии сехи (китъаи) дахлдор ба расмият дароварда мешавад.
30. Истифодабарии зарфҳо, таҷҳизот ва қубурҳои газҳои моеъ бо клапанҳои пешгирикунандаи нуқсондор, дастгоҳҳои катъкунанда, АНЧ, ҳамчунин дар ҳолати набудани онҳо иҷозат дода намешавад.
31. Тамоку кашидан дар ҳудуди минтақаи истеҳсолии СГП чӣ дар биноҳо ва чӣ берун аз биноҳо манъ карда мешавад. Дар минтақаи ёрирасон тамоку кашидан фақат дар ҷойҳои махсус ҷудошуда барои тамокукашӣ иҷозат дода мешавад.

4. ИСТИФОДАБАРИИ ЗАРФҲО ВА  АВТОСИСТЕРНАҲО

32. Зарфҳо ва автосистернаҳо пеш аз пур кардан бояд оид ба мавҷуд будани фишори зиёдатӣ тафтиш карда шаванд. Бузургии фишори зиёдатӣ дар мавсими тобистон бояд на кам аз 0,05 МПа (0,5 кгс/см2) бошад. Дар мавсими хунуки сол вақте ки фишори зиёдатӣ дар зарфҳо ва автосистернаҳо камтар аз 0,05 МПа (0,5 кгс/см2) аст, бузургии фишори боқимонда ва тарзи ченкунии он бояд тибқи дастурамали истеҳсолӣ (технологӣ) ба роҳ монда шавад.

33. Ҳангоми пур кардани зарфҳо ва автосистернаҳо, ки бақияи газҳои моеъро надоранд (навҳо, баъди муоинаи техникӣ ва таъмир) газ ба онҳо барои пешгирӣ кардани пайдошавии қувваи электрикии статикӣ дар ҷараёни гази озодрехташаванда  бояд оҳиста сар дода шавад.
34. Ҳангоми маротибаи якум пур кардан бо газҳои моеъ, ҳамчунин пеш аз пур кардани зарфҳо, автосистернаҳо ва қубурҳое ки онҳоро печида мегиранд бояд бо буѓҳои (фазаи буѓӣ) газҳои моеъ шамол дода тоза карда шаванд. Газҳои барои боддиҳӣ истифодашуда ба воситаи шамъҳо ба ҳаво партофта мешаванд, дар ин ҳолат бояд чораҳои огоҳикунандаи афтидани газ ба ҷойҳое, ки аланга гирифтанаш мумкин аст, дида шаванд. Боддиҳӣ ба итмом расонидашуда ҳисоб меёбад агар аз рӯйи натиҷаи таҳлили кимиёвӣ таркиби ҳаво дар газҳои  боддиҳӣ на зиёда аз 1% хаҷмро ташкил диҳад.
35. Резиш ва пур кардани газҳои моеъ дар СГП мумкин аст ба воситаи насосҳо, компрессорҳо, буѓронакҳо ё фишори гази табиӣ мувофиқи  дастурамалҳои истеҳсолӣ (технологӣ) ба иҷро расонида шавад.
36. Ҳангоми резиши газҳои моеъ аз систернаҳои роҳи оҳан ва автосистернаҳо ба зарфҳои базаи нигоҳдорӣ бояд чӣ ба зарфҳои холишаванда ва чӣ ба пуршаванда назорати доимӣ бурда шавад. Ҳангоми пур шудани зарфҳо зарур аст, ки назорати қатъӣ бурда шавад то меъёри моеъ дар онҳо аз муқаррарнамуда зиёд нашавад.
37. Дар сурати аз ҳад зиёд пур шудани зарфҳо ва ё автосистернаҳо гази зиёдатӣ бояд ба дигар зарфҳо рехта шаванд.
38. Бо газ пур кардани зарфҳо дар ҳолатҳои дар Қоидаҳои сохт ва бехатарона истифодабарии зарфҳои зери фишор коркунанда нишон дода шуда, манъ аст:
- агар дар қисмҳои асосии зарфҳо таркишҳо, варам, гузаронидан ё арақкунӣ дар ҷойҳои пайванди васлшаванда, шоридан дар ҳалқапайвандҳо, пайвасти қабатҳои резинӣ аён гардад;
- ҳангоми вайроншавии  клапанҳои пешгирикунанда;
- ҳангоми вайроншавии дастгоҳҳои фишорсанҷӣ; 
- ҳангоми вайронӣ ё ба миқдори заруринабудаи деталҳо дар даричаҳои сарпӯшдор ва палконаҳо;
- ҳангоми фурӯнишинии таҳкурсиҳои зарфҳо ва пояҳои  қубурҳои пайвасткунанда.
39. Ҳангоми истифодабарии зарфҳо бояд хизматрасонии техникӣ ва муоинаи техникӣ ба роҳ монда шаванд.
40. Ҳангоми хизматрасонии техникии зарфҳо  ҳар моҳ бояд корҳои зерин ба иҷро расонида шаванд:
- дида баромадани зарфҳо ва арматура бо мақсади муайян     намудан ва бартарафсозии нуқсонҳо ва ихроҷи газ;
- санҷиши сатҳи газ дар зарфҳо.
41. Ихроҷи газ дар раванди истифодабарӣ бояд фавран бартараф карда шаванд.
42. Дар бораи ҳамаи нуқсонҳое, ки ҳангоми хизматрасонии техникӣ ошкор карда мешаванд бояд дар китоб қайд карда шаванд. Дар ҳолати ошкор кардани нуқсонҳое, ки метавонанд ба вайрокунии равандҳои технологӣ оварда расонанд, бояд чораҳои дар дастурамалҳои  истеҳсолӣ (технологӣ) пешбинишуда ба иҷро расонида шаванд.
43. Агар ҳангоми хизматрасонии техникии зарфҳо нуқсонҳое ошкор карда шаванд, ки фавран дуруст карданашон ѓайриимкон бошанд, он гоҳ  зарфи нуқсондор бо воситаи гузоштани сарпӯшакҳои думдори барҷаста  бояд аз қубурҳои газ ва таҷҳизот қатъ карда шавад.
44. Ҳар моҳ бояд бо зеркунии кӯтоҳмуддат ба фишанг дурустии клапанҳои муҳофизаткунанда санҷида шавад. Баъди тафтиш ва батанзимдарорӣ клапанҳои муҳофизаткунанда тамѓа карда мешаванд. Гузоштани сарпӯшакҳо дар ҷои клапанҳои муҳофизаткунанда, ки  барои санҷиш ё таъмир бурда мешаванд,  манъ аст.
45. Аз рӯи ҷадвале, ки сардори ИГП тасдиқ намудааст, бояд корҳои зерин ба иҷро расонида шаванд:
- тафтиши клапанҳои муҳофизаткунанда барои партофтани фишори зиёдатӣ - як маротиба дар 6 моҳ;
- дида баромадан, молидан ва суръат бахшидани мурватчархи лукидонҳо ва даҳанпӯшҳо - ду маротиба дар як моҳ;
- рехтани об аз зарфҳо ба воситаи дастгоҳҳои дренаж - аз рӯйи зарурат.
46. Дида баромадани ҳамаи зарфҳо бо араматура ва АНЧ дар ҳолати корӣ аз тарафи шахси масъул барои дуруст ва кори бехатари зарфҳои зери фишор коркунанда, на кам аз як маротиба дар 3 моҳ гузаронида мешавад.
47. Мӯҳлати муоинаи техникии зарфҳо (зарфҳои гуногун ва автосистернаҳо), хамчунин зарурати пеш аз мӯҳлат гузаронидани муоинаи техникии зарфҳо бояд мувофиқи дастурҳои Қоидаҳои сохт ва бехатарона истифодабарии зарфҳои зери фишор коркунанда муайян карда шаванд. Тартиби муоинаи техникӣ ва меъёрҳои бехатарӣ ҳангоми гузаронидани  муоинаи техникӣ тибки Қоидахои бехатарӣ дар хоҷагии газ муайян карда мешаванд.
48. Тозакунии зарфҳо, дида баромадани дохил ва корҳои таъмирӣ дар онҳо бояд бо иҷозати хаттии сардори СГП гузаронида шаванд.

5. РЕХТАНИ ГАЗҲОИ МОЕЪ АЗ СИСТЕРНАҲОИ РОҲИ ОҲАН

49. Систернаҳои роҳи оҳан бо газҳои моеъ ба СГП омада расида, бояд фавран аз тарафи усто ё сардори ИГП қабул карда, дида баромада шуда, барои рехтани газ омода карда шаванд. Ҳангоми қабул кардани систернаҳои роҳи оҳан бо газҳои моеъ зарур аст, ки санҷида шавад:
- мувофиқати систернаҳо ва миқдори он бо ҳуҷҷатҳои ҳамлу нақл;   
- борхати роҳи оҳан ва шиноснома барои газҳои моеъ аз тарафи таъминкунанда додашуда;
- мавҷуд будани тамѓа дар сарпӯши даҳанаи систернаи роҳи оҳан, сарпӯшакҳои даҳанпӯшҳои пуркунию резиш ва дар клапанҳои муҳофизаткунанда;
- дурустии танаи систерна (набудани тарқишҳо, ҷойҳои пачақшуда ва ѓ.), арматураи маҳкамкунанда ва назоратӣ;
- мавҷуд будан ва сатҳи газ дар систерна (аз рӯйи даҳанпӯшҳои назоратӣ);
- набудани об дар систерна (аз рӯйи даҳанпӯши барои рехтани об) бо роҳи гузаронидани таҳлили кимиёвии маҳаки аз газ гирифташуда. Дар ҳолати дар систерна ошкор кардани об бо иштироки ташкилоти ѓайриманфиатдор санад тартиб дода шуда, санад ба таъминкунандаи газ равон карда мешавад.
50. Таркиби газҳои моеъ дар систерна бояд ба талаботҳои стандартҳои амалкунанда мувофиқат кунад, ки бо қайдҳои  дар ҳуҷҷатҳои ҳамлу нақл ва таҳлилҳои лаборатории дар СГП гузаронидашуда тафтиш карда мешаванд. 
51. Рехтани газ аз систернаҳои роҳи оҳан ба зарфҳои базаи нигоҳдорӣ тибқи дастурамалҳои истеҳсолӣ (технологӣ) баъди дур кардани локомотив аз ҳудуди СГП ба масофаи на кам аз 20 м аз деворҳои СГП ва заминпайвасти систернаҳо анҷом дода мешавад.
52. Гузоштани систернаҳои роҳи оҳан бо газҳои моеъ дар назди гузаргоҳи (эстакадаи) резиш, баровардани систернаҳо аз ҳудуди мавзеи СГП ва корҳои рафтуо дар роҳи оҳани сарбаста зери назорати СГП, ки аз аттестатсия гузашта бошанд, мувофиқи дастурамалҳои истеҳсолӣ (технологӣ) ба иҷро расонида мешаванд.
53. Дар ҳолати омадани систернаҳои роҳи оҳан бо газҳои моеъ дар рӯзҳои ид ё рӯзҳои истироҳат барои холӣ кардани онҳо бояд аъзоёни дастае даъват карда шаванд, ки чунин корҳоро дар рӯзҳои муқаррарӣ иҷро мекарданд.
54. Дар гузаргоҳ (эстакада) ба иҷро расонидани корҳо оид ба рехтани газ аз систернаҳои роҳи оҳан дар вақти раъду барқ манъ аст.
55. Кормандон амалиёти рехтани газро аз систернаҳои роҳи оҳан бояд бо либосҳои махсус корҷома ё нимтана ва шими аз матои ѓафс, каллапӯш ва айнакҳои муҳофизатӣ иҷро намоянд. Ҳангоми бастани рӯдаҳо остинҳои либосҳои махсус бояд тугмаҳояш гузаронида ё сахт баста шуда бошанд.
56. Ҳангоми рехтани газҳои моеъ аз систернаҳои роҳи оҳан бояд алоқаи биниш ва техникӣ байни ҳайате, ки амалиёти рехтани газро дар эстакадаи резиш ба иҷро мерасонанд ва ҳайати хизматрасони шуъбаи насосию компрессорӣ ва базаи нигоҳдории газҳои моеъ таъмин карда шавад.
57. Дар ҳолати канда шудан ё даридани рӯдаҳои чандир, ки систернаҳои роҳи оҳанро бо қубурҳои газҳои моеъ мепайвандад, бояд фавран даҳанпӯшҳо дар систернаҳо ва коммуникатсияҳои дастгоҳҳои резиш қатъ карда шавад, компрессор боздошта шуда, барои ислоҳи ҷойҳои вайроншуда чораҳои зарурӣ андешида шавад. 
58. Ҳангоми ба СГП омадани систернаҳои роҳи оҳан бо газҳои моеъ, ки ягон шоридан дорад, систерна дар навбати аввал бояд холӣ карда шавад ва ба корхонаи дастраскунанда баргардонида шавад. Дар ин ҳолат маъмурияти СГП оид ба систерна санади нуқсони онро тартиб дода ба таъминкунанда равон мекунад. Гузаронидани ягон хел таъмири систернаҳои роҳи оҳан дар ҳудуди гузаргоҳи (эстакадаи) резиш манъ мебошад. Бо ба охир расидани резиш ба зарфҳои СГП газҳои воридгардида бояд ки даромад карда шаванд.
59. Миқдори гази воқеан қабул гардида аз рӯйи нишондодҳои сатҳсанҷҳои зарфҳои қабулнамуда то ва баъди рехтани газ  ва аз рӯйи борхатҳои корхонаи таъминкунанда муайян карда мешаванд.
60. Ҳангоми воридоти газ аз таъминкунанда ба СГП ба воситаи қубурҳо, қабули газ бояд мувофиқи дастурамалҳои истехсолӣ (технологӣ), ки барои ин СГП таҳия ва аз тарафи корхонаи хоҷагии газ ё роҳбарияти СГП тасдиқ карда шудааст, ба роҳ монда шавад.
61. Ҳангоми хизматрасонии техникии қубурҳо ва араматура, дар гузаргоҳи (эстакадаи) резиш корҳои зерин  иҷро карда мешаванд:
- ҳар моҳ қубурҳо ва арматура ба мақсади муайян ва бартарафсозии нуқсонҳо тафтиш гузаронида мешавад;
- тозакунӣ аз чанг ва лой гузаронида мешавад;
- пеш аз истифодабарӣ рӯдаҳои резинию матоӣ ба мақсади муайян  намудани таркишҳо, пайвандҳо ва дигар вайрониҳо аз назар гузаронида мешаванд;
- на камтар аз ду бор дар як моҳ азназаргузаронӣ, молидан ва суръатбахшии мурватчархи лукидонҳо ва даханпӯшҳо гузаронида мешавад; 
- рӯдаҳои резинию матоӣ бо фишори баробари 1,25% фишори корӣ дар ҷои корбариашон санҷиши гидравликӣ гузаронида мешаванд, як маротиба дар се моҳ.
62. Хизматрасонии техникӣ ва таъмири манометрҳо ва араматураҳо дар мӯҳлатҳои барои чунин таҷҳизотҳо муқарраргардида гузаронида мешаванд.

6. ИСТИФОДАБАРИИ КОМПРЕССОРҲО ВА НАСОСҲО

63. Ҳангоми истифодабарии компрессорҳо ва насосҳо риояи талаботҳои дастурамалҳои истеҳсолӣ (технологӣ) ва дастурамалҳои корхонаҳои истеҳсолкунанда зарур мебошад.
64. Дар насосҳо ва компрессорҳо бояд қатъкунии автоматии муҳаррики барқӣ ҳангоми баланд шудани фишор дар хатҳои фишор аз бузургиҳои дар лоиҳа пешбинишуда, пешбинӣ карда шавад.
65. Маълумотҳо дар бораи кор ва миқдори вақти коркардашудаи компрессорҳо ва насосҳо бояд дар китоби истифодабарӣ қайд карда шаванд.
66. Нигоҳдории маводи молиданӣ дар шуъбаи  насосӣ-компрессорӣ ба миқдори талаботи шабонарӯзӣ иҷозат дода мешавад. Равѓани молиданӣ ва маводи поккунӣ бояд дар зарфи металлии маҳкамшавандаи барои ин таъиншудае, ки  барои ба дигар ҷой кӯчондан қуллай аст, нигоҳ дошта шаванд. 
67. Равѓани коркардашуда  бояд дар зарфи металлӣ ҷамъ карда шуда, дар ҷои махсуси ҷудогардидаи минтақаи ёрирасони ИГП барои минбаъд истифодабарӣ нигоҳ дошта шавад.
68. Бе назорат гузоштани компрессорҳо ва насосҳои кор кардаистода мумкин нест.
69. Дар хатҳои фишорӣ ва ҷаббиши компрессорҳо ва ҷойҳои дар лоиҳа пешбинишудаи барои ченкунии ҳарорат, бояд барои гузоштани ҳароратсанҷ кафшер гилза карда шуда бошад. Кори компрессорҳо ва насосҳо бе гузоштани ҳароратсанҷ  дар гилза иҷозат дода намешавад.
70. Дар вақти истифодабарии компрессорҳо ва насосҳо бояд дурустии манометрҳо, ки фишорро дар хатҳои ҷаббиш ва пошдиҳӣ нишон медиҳад, таъмин карда шавад. Манометрҳо бояд санҷида шуда бошанд. Кори компрессорҳо ва насосҳо бо манометрҳои вайрон манъ аст.
71. Ҳангоми гузаштан аз компрессор ва насоси корӣ бо эҳтиётӣ бояд дурустии кушода будани лӯкидони дахлдор ва омодабошии компрессорҳо ва насосҳои эҳтиётӣ барои сар додан  санҷида шуда бошанд. Ба кор даровардан бояд мувофиқи дастурамалҳои истеҳсолӣ (технологӣ) иҷро карда шавад.
72. Ҳарорати ҳаво дар шӯъбаи насосӣ-компрессорӣ дар вақти корӣ бояд на кам аз +100 С бошад. Дар ин ҳолат, вақте ки ҳарорати ҳаво паст будан аз +100 С,  зарур аст, ки барои пешгирии яхбандии об агар копмпрессорҳо хобонда шуда бошанд, об аз қубурҳои обгузар  ва системаи хунукидиҳии компрессорҳо рехта шавад.
73. Ба кор даровардани компрессорҳо ва насосҳо ҳангоми набудани панҷараи муҳофизатии механизмҳои гузаронандаи теѓа ва тасмадор дар бастаки пайвасткунии онҳо бо муҳаррик (двигател) иҷозат дода намешавад.
74. Ҳангоми хизматрасонии техникии компрессорҳо ва насосҳо ҳар моҳ корҳои зерин ба иҷро расонида мешаванд:
- тафтиши ҳамаи қубурҳои газ ва арматура бо мақсади муайян кардан ва бартарафсозии нуқсонҳо ва ихроҷи газ;
- тоза кардани таҷҳизот аз чанг ва ашёҳои ифлоскунандаи таҷҳизот;
- назорат оид ба набудани садоҳои бегона, шакли ларзиш, ҳарорати подшипникҳо, сатҳ, фишор ва ҳарорати  равѓан ва оби хунуккунанда, оид ба сифати равѓан;
- тафтиши ҳолати берунии таҷҳизот, дурустии барои назарафканӣ дастрасӣ қисмҳои чархзананда;
- назорат оид ба ҳолати дурустӣ ва мавқеи дурусти арматураи маҳкамкунанда ва клапанҳои муҳофизаткунанда;
- назорат оид ба риояи дастурамали корхонаи истеҳсолкунандаи таҷҳизот;
- хомӯш кардани таҷҳизоти вайроншуда.
75. Ҳар моҳ ҳангоми фишори корӣ ҳамаи пайвастагиҳои рахапеч ва ҳалқапайванд барои  маҳкамӣ бо моеи собундор  озмоиш карда мешаванд. Клапанҳои муҳофизаткунанда мувофиқи дастурамал оид ба истифодабарии компрессор санҷида мешаванд. Ѓайр аз ин корҳо ҳангоми хизматрасонии техникии компрессорҳо бояд дигар корҳое, ки дар дастурамал оид ба истифодабарии компрессорҳо пешбинӣ шудаанд, ба иҷро расонида шаванд.
76. Дар  хизматрасонии техникии насосҳо корҳои зерин пешбинӣ шудаанд, ки бояд ҳар моҳ иҷро гарданд:
- тафтиши чархзании озоди навард;
- тафтиши ҳаммеҳварии насоси бо муҳаррики электрикии ҳаракатовардошта, ҳамчунин ҳолати  дандонаи бастаки пайвасткунанда;
- тафтиши кори клапани баргарданда, бартараф кардани ихроҷҳои байни қисмҳо дар насосҳои бисёрзинадори қисмдор;
- кашида таранг кардани мурватҳои ҳодӣ.
77.Ѓайр аз корҳои номбаршуда корҳое низ бояд иҷро карда шаванд, ки дар дастурамали корхонаи истеҳсолкунанда оид ба истифодабарӣ пешбинӣ шудаанд.
78. Хизматрасонии техникии дастгоҳҳои компрессорӣ ва насосӣ аз тарафи ҳайати истифодабаранда ё истифодабарию таъмирӣ ба роҳ монда мешавад.
79. Таъмири ҷории таҷҳизоти насосию компрессорӣ дар худ амалиётҳои хизматрасонии техникӣ ва тафтиш, қисман ҷудо кардани таҷҳизот бо таъмир ва ивази қисмҳои тезхурдашаванда, гузоштани ин таҷҳизот дар ҷояш ба иҷро расонида мешавад. 
80. Ҳангоми таъмири ҷории компрессорҳо ѓайр аз корҳои ҳангоми хизматрасонии техникӣ гузаронандашаванда инҳо иҷро карда мешаванд:
- кушодани сарпӯшҳои силиндрҳо, тозакунии силиндрҳо, поршенҳо аз сӯхта, қисман ивазкунии ҳалқаҳои поршен, санҷиши фарсудашавии ҳалкаҳои поршенӣ, штокҳо, силиндрхо;
- тафтиши гарданаҳои наварди зонудор ба конусшаклӣ ва эллипсшаклӣ ҳангоми зарурати барои тарошидан ва суфтакунӣ;
- тафтиши ҳолат ва дар ҳолати зарурат тарошкории подшипники қуббачаи шатун;
- танзими тарқиши байни вкладишҳо дар гардани парвонамонанди наварди зонудор; 
- тафтиш ва ҳангоми зарурат иваз намудани подшипникҳои ѓилдиракчадор; 
- тафтиши мурватҳои  шатун  ва санҷиши андозаҳо;
- тафтиши ҳолати втулкаи қуббачаи болоии шатун ва дандонаи крейтскопф, таъмири онҳо ва ё ивазкунӣ;
- тозакунии руйпуши силиндрҳо ва яхдонҳо аз лой ва карахшҳо;
- танзими фазоҳои зарарнок ва тарқиши байни қисмҳои комапайванд бо мақсади то андозаҳои дар дастурамали корхонаи истеҳсолкунанда пешбинишуда;
- таъмири равѓантаъминкунак, тоза кардан ва шустани картер;
- пурра иваз кардани равган, аз нав зада даровардан ва таъмири ҷаъба (салник) ва пешсалникҳо;
- таъмир ё ивази арматураи маҳкамкунанда ва клапанҳои муҳофизаткунанда;
- тафтиш ва таъмири ҳамаи пайвастагиҳои мурватдор;
- таъмир ва иваз намудани клапанҳои ҷаббанда ва фишордиҳанда;
- суфтакунӣ ва соиши лонаи клапанҳо;
- таъмири дастгоҳҳои хушккунии ҳаво.
81. Ҳангоми таъмири ҷории насосҳо ѓайр аз корҳои дар вақти хизматрасонии техникӣ гузаронидашаванда чунин намуди корҳо иҷро карда мешаванд:
- баровардани ротор ва дида баромадани сатҳи дарунии тана;
- таъмир ва қисман иваз намудани дискҳо;
- суфтакунии гарданакҳои навард, дурусткунии он (ҳангоми зарурат);
- ивазкунии ҳалқаҳои зичкунанда;
- мувозӣ кардани ротор (ҳангоми зарурат);
- ивазкунии прикладкаҳо;
- таъмир ва аз нав зада даровардани ҷаъбаҳо; 
- иваз кардани подшипникҳо (ҳангоми зарурат).
82. Таъмири асосӣ дар худ корҳои таъмири  ҷорӣ, ба қисмҳо ҷудокунии пурраи таҷҳизот, обшӯй ва иваз кардани ҷузъиёти вайронро дар бар мегирад. 

7. ПУР КАРДАНИ БАЛЛОНҲО

83. Пур кардани баллонҳо бо гази моеъ бояд дар биноҳои гарм кардашаванда ҳангоми ҳарорати ҳаво дар бино на кам аз +100С гузаронида шавад. Дар ноҳияҳои ҳарорати миёнаи ҳавояшон дар моҳи аз ҳама хунук на кам аз 00С баллонҳо метавонанд дар майдонҳои кушод дар зери айвон пур карда шаванд. Дар ноҳияҳои бо ҳарорати ҳавояшон нисбатан паст баллонҳоро метавонанд дар майдонҳои кушод, ки пешакӣ то ҳарорати на зиёда аз 100С гарм карда шудаанд, бо газҳои моеъ пур карда шаванд.
84. Тартиби иҷро ва таркиби амалиётҳои истеҳсолӣ ҳангоми пуркунии баллонҳо дар агрегатҳои пуркунанда, ҳамчунин конвейерҳои пуршуда, дигар воситаҳои механизатсия ва таҷҳизоти ѓайристандартӣ бояд мувофиқи дастурамалҳо оид ба хизматрасонии ҳамин таҷҳизот, ки бо дар назар доштани талаботҳои дастурамали корхонаи истеҳсолкунанда ва Қоидаҳои мазкур тартиб дода шудааст, муайян карда шаванд.
85. Барои пайвастани қуббачаи пуркунанда (шиканҷа) ба рампаи пуркунанда истифода бурдани  рӯдаҳои печон (шлангҳо) аз маводи устувор ба таъсири газҳои моеъ ва ба фишори кории на кам аз 1,6 МПа (16кгс/см2) ҳисоб карда шуда, иҷозат дода мешавад.
86. Баллонҳои аз истифодабарандагон воридгардида то пуркунӣ бояд бо мақсади муайян кардани нуқсонҳои беруна тафтиш карда шаванд ва барои муайян кардани миқдори гази бухорнашуда баркашида шаванд.
87. Агар, мувофиқи лоиҳа, дар СГП рехтани газҳои боқимонда аз ҳамаи баллонҳо пешбинӣ нашуда бошад, он гоҳ зарурат ба он аз ҳисоби таркиби газ, шароити истифодабарӣ ва вактҳои сол бояд муайян карда шаванд. Агар бақияи газ дар баллон аз миқдори гази дар баллони пур карда буда  аз 2 % зиёд бошад (аз руи масса), пас рехтани газ аз баллонҳо бояд ҳатман гузаронида шавад.
88. Назорат оид ба дуруст пур кардани баллонҳо ва дурустии онҳоро оператор-нозир ва устои сех ба роҳ мемонанд. Бақайдгирии баллонҳои пуркардашуда  бояд дар китоб ба роҳ монда шавад, ки дар он нишон дода мешавад:
- санаи пур кардан;
- рақами баллон;
- санаи муоина;
- гунҷоиши баллон, л;
- массаи газ дар баллон, кг;
- имзои шахсе, ки баллонро пур кардааст.
89. Баллони аз ҳад зиёд пуркардашуда бояд аз газ озод карда ва аз нав барои пуркунӣ дода шавад. Ҳангоми мавҷуд будани дастгоҳҳои резишу пуркунӣ барои баллонҳои нодуруст пуркардашуда, резиш аз баллонҳои аз ҳад зиёд пуркардашуда иҷозат дода мешавад.  
90. Тарозу дар оѓози ҳар як баст бояд бо сангҳои тарозу-намунаҳои назоратӣ санҷида шаванд.
91.Механизмҳои пуркунандаи дастгоҳҳо ҳамчунин бояд дар оѓози баст бо роҳи пуркунии ду баллон дар ҳар дидбон ва муайян намудани дақиқии пуркунӣ дар тарозуи назоратӣ (дақиқии пуркунӣ бояд бо нишондодҳои шиносномавӣ мувофиқат кунанд) санҷида шаванд. Гузаронидани санҷиш бо бори назоратӣ (массаи бор бояд бо нишондодҳои аз се ду ҳиссаи шкалаи дастгоҳи баркашидан мувофиқат кунад), ки лавозимоти барои маҳкамкунии шиканҷаро дорад, иҷозат дода мешавад. Санҷиш бояд дар ҳузури устое, ки натиҷаҳоро дар китоб қайд менамояд, гузаронида шавад.
92. Баъди пуркунӣ баллон бояд оид ба ҳавоногузарии пайвастагиҳои мурватӣ ва вентилҳо дар ҳолатҳои маҳкамӣ ва кушода санҷида шаванд. Ҳангоми санҷиш оид ба ҳавоногузарии пайвастагиҳои мурватӣ ва вентилҳо дар ҳолатҳои кушода ба штутсери вентил бояд сарпӯшак тоб дода ва ҳавоногузарии пайвастагиҳои рахапеч ва зичии ҷаъбаҳо санҷида шаванд. Баъди санҷиш ба гарданаи баллон бояд клапани муҳофизаткунанда маҳкам карда шавад.
93. Баллонҳоро бо газ пур кардан дар ҳолатҳои зерин манъ аст:
- бо гузаштани мӯҳлати муоинаи навбатӣ;
- ҳангоми набудани тамѓаи муқарраршуда;
- ҳангоми вайрон будани вентил;
- ҳангоми харобии тана (тарқишҳо, хурдашавии сахт, таѓйири чашмраси шакл);
- ҳангоми вайрон будани кашф (каҷӣ,  суст шинондан);
- ҳангоми номувофиқатии ранг ва навиштаҷотҳо ба меъёрҳои муқарраргардида;
- ҳангоми мавҷуд будани гази бухорнашуда, ки аз рӯйи масса аз меъёрҳои муқарраргардида баланд аст.
94. Баллонҳои барои ҳамлу нақл ва нигохдории газҳои моеи карбогидридӣ дар Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон ба қайд гирифта намешаванд.
95. Баллонҳои барои гази моеъ бояд як маротиба дар панҷ сол аз муоинаи техникӣ мувофиқи талаботҳои Қоидаҳои сохт ва бехатарона истифодабарии зарфҳои зери фишор коркунанда ва мувофиқи талаботҳои Агентии стандартизатсия, метрология, сертификатсия  ва нозироти савдои назди Ҳукумати Ҷумҳурии  Тоҷикистон гузаронида шаванд. Барои гузаронидани муоинаи техникии баллонҳо дар ИГП, корхонаҳое, ки чунин намуди корро иҷро мекунанд, бояд  аз Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон иҷозатнома гиранд. Ҳангоми каноатбахш гузаронидани натиҷаи муоина дар баллон тамѓа ва санаи муоинаи гузаронидашуда ва навбатӣ зада мешавад. Санаҳои пешинаи муоина нест карда мешаванд.
96. Баллонҳои нуқсондор ва мӯҳлати муоинаашон гузашта бояд ба таъмир ва ба муоинаи техникӣ фиристода шаванд. Корҳои нишондодашуда бояд мувофиқи талаботҳои стандарти Тоҷикистон, ба иҷро расонида шаванд.
97. Дар сехи пуркунӣ миқдори баллонҳои дар як вақт мавҷуда набояд аз нисфи маҳсулнокии соатбайи умумии дастгоҳ зиёд бошад. Дар сехи пуркунӣ анборкунӣ ва нигоҳдории баллонҳои пуркардашуда манъ аст.
98. Агар ҳангоми ҳамлу нақл  ва гузоштани баллон дар ҷои истифодабаранда ягон нуқсони баллон муайян  карда шавад, он бояд ба СГП баргардонида шавад.

8. ПУР КАРДАНИ АВТОСИСТЕРНАҲО ВА ПУР КАРДАНИ 
АВТОМОБИЛҲОИ ГАЗБАЛЛОНӢ

99. Автоситернаҳо барои кашондани газҳои моеъ то оѓози истифодабарӣ бояд дар феҳристи давлатии иншоотҳои истеҳсолии хатарнок дар Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон тибқи тартиби муқарраргардида ба қайд гирифта шаванд.
100. Пеш аз пур кардани автосистернаҳо бо газҳои моеъ аз тарафи шахси масъули бо фармони СГП барои ҳолати дурустӣ ва кори бехатаронаи зарфҳои зери фишор коркунанда таъиншуда, бояд тафтиши қисми берунии сатҳи систерна гузаронида шуда, ҳолат ва зичии арматура, мавҷуд будани фишори боқимонда санҷида шаванд. Натиҷаи тафтиши систерна ва хулоса оид ба имконияти  пуркунии онҳо бояд дар китоби истифодабарӣ қайд карда шаванд.
101. Автосистернаро дар ҳолатҳои зерин бо газ пур кардан манъ аст:
- бо гузаштани мӯҳлати муоинаи навбатӣ;
- ҳангоми вайрон будани  таг (тарқишҳо, таѓйири намоёни шакл ва ѓайра);
- ҳангоми набудани тамѓаҳои муқарраргардида ва навиштаҷотҳо дар систернаҳо;
- ҳангоми набудан ё нодурустии арматура;
- ҳангоми номувофиқатии ранг ва навиштаҷотҳо ба Қоидаҳои сохт ва бехатарона истифодабарии зарфҳои зери фишор коркунанда;
- ҳангоми нодурустии қисми ҳаракаткунандаи систернаҳо;
- ҳангоми набудани фишори изофаи талаботӣ;
- агар заминпайвасти  автосистернаҳо ба амал расонида нашуда бошад.
102. Ҳангоми ошкор кардани вайронии механикӣ ё ягон носозии техникии автосистерна аз тарафи ҳайати хизматрасони ИГП бо салоҳдиди шахсони назорати давлатӣ баранда ё шахсони масъул барои ҳолати дуруст ва истифодабарии зарфҳо, бояд фавран муоина гузаронида шаванд.
103.  Иҷозат барои пур кардани автосистернаро ба оператор устои сехи пуркунӣ медиҳад. Пеш аз пур кардани автосистерна оператор бояд калиди даргирониро аз ронандаи автосистерна гирад. Калид танҳо баъд аз ҷудо кардани рӯдаи пуркунӣ аз штутсери автосистерна бояд баргардонида шавад.
104. Баъди пур кардани автосистерна дар штутсерҳои вентилҳо сарпӯшакҳо бояд сахт тоб дода дароварда шаванд ва тамѓа гузошта шаванд. Тамѓагузориро устои сехи пуркунӣ ба иҷро мерасонад. Сарпӯшакҳоро аз штутсерҳои резиши систерна гирифтан танҳо баъди боздоштани муҳаррик иҷозат дода мешавад, ба кор даровардани муҳаррикро бошад танҳо баъди ҷудо кардани рӯдаҳо ва гузоштани сарпӯшакҳо дар штутсерҳо.
105. Агар ҳангоми пур кардани автосистерна ихроҷи газ ошкор карда шавад, он гоҳ пур кардан бояд қатъ карда шуда, газ аз систерна дур карда шавад ва чораҳои бартарафсозии вайронӣ дида шавад. Пур кардани систернаҳо танҳо баъди бартарафсозии вайрониҳо барқарор карда мешавад.
106. Дар СГП пур кардани газбаллонҳои автомобили ба корхона тааллуқдошта иҷозат дода мешавад. Колонкаи барои пур кардани газбаллонҳои автомобилӣ бояд мувофиқи лоиҳа ба иҷро расонида шавад.
107. Пур кардани автомобилҳоро мувофиқи датурамали истеҳсолӣ (технологӣ) ба роҳ мондан зарур мебошад.
108. Пуркунии автосистернаҳо бо газҳои моеъ ва пур кардани автомашинаҳои газбаллонӣ аз тарафи як оператори колонкаҳои пуркунанда ва пуркуниро хизматрасонанда, ки бевосита ба устои сехи пуркунанда тобеъ аст, амалӣ карда мешавад. 
109. Ҳангоми хизматрасонии техникии қубурҳо, арматураҳо ва асбобҳои дар колонкаҳо барои пур кардани автосистернаҳо ва пур кардани автомобилҳои газбаллонӣ гузошташуда, корҳои зерин ба иҷро расонида мешаванд:
- ҳар моҳ қубурҳои газ ва арматура бо мақсади ошкор кардан ва бартарафсозии вайрониҳо ва дар як вақт дур кардани чанг ва лой аз назар гузаронида мешаванд;

- пеш аз ҳар як истифодабрӣ рӯдаҳои резинию матогӣ (шлангҳо) бо мақсади ошкор кардани тарқишҳо, чокҳо ва дигар харобиҳо аз назар гузаронида мешаванд;
- на кам аз ду маротиба дар як моҳ тафтиш, равѓанмолӣ ва суръатбахшии мурватчархи лӯкидонҳо ва вентилҳо гузаронида мешавад.
110. Хизматрасонии техникӣ ва таъмири манометрҳо ва арматураҳо дар мӯҳлатҳое, ки барои ин таҷҳизотҳо муқаррар шудаанд, гузаронида мешаванд.

9. ИСТИФОДАБАРИИ ДАСТГОҲҲОИ БУХОРКУНАНДА

111. Ҳар як дастгоҳи бухоркунанда бояд схемаи технологии таҷҳизот ва қубурҳо, даструамал оид ба бакордарорӣ ва хизматрасонии дастгоҳ ва китоби истифодабарӣ дошта бошад.
112. Дар арматураи маҳкамкунанда бояд ақрабак, ки самти гардишро барои маҳкамкунӣ ва дар қубурҳо –самти ҳаракати газро ишорат мекунанд, нишон дода мешавад.
113. Исифодабарии дастгоҳҳои бухоркунанда дар ҳолатҳои зерин манъ карда мешавад:
- ҳангоми баланд шудани фишори гази моеъ  ва буѓи гази моеъ аз меъёри муқаррарӣ;
- ҳангоми кор накардани клапанҳои муҳофизатӣ, манометрҳо, асбобҳои назоратию ченкунӣ ва  воситаҳои автоматикӣ;
- ҳангоми асбобҳои назоратию ченкунии аз санҷиш нагузаронида;
- ҳангоми нопуррагии миқдор ё нодурустии  деталҳои пайвандкунанда;
- ҳангоми ошкор гардидани ихроҷи газ ё арақкунӣ дар пайвастагиҳои кафшерӣ, пайвастагиҳои мурватӣ, ҳамчунин бо пуррагӣ вайроншавии  конструктсия;
- ҳангоми афтидани фазаи гази  моеъ ба қубури фазаи буѓӣ.
114.Хизматрасонии техникӣ ва таъмири бухоркунандаҳо бояд дар ҳаҷм ва мӯҳлате, ки дар шиносномаи корхонаи истеҳсолкунанда нишон дода шудааст, гузаронида шаванд.
115. Хизматрасонии техникӣ ва таъмири қубурҳо, арматураҳо, асбобҳои худкор ва АНЧ бояд дар мӯҳлатҳои барои ин намуди таҷҳизотҳо муқарраргардида, ба иҷро расонида шаванд.

10. ИСТИФОДАБАРИИ СИСТЕМАИ ҲАВОТОЗАКУНӢ

116. Аз тарафи роҳбарияти СГП бояд аз ҳисоби кормандони муҳандисӣ-техникӣ шахси масъул оид ба истифодабарии системаи ҳавотозакунӣ таъин карда шавад.
117. Дар СГП бояд дастурамал оид ба истифодабарии системаи ҳавотозакунӣ, ки талаботҳои дастурамалҳои корхонаи истеҳсолкунандаи таҷҳизоти ҳавотозакунӣ, чорабиниҳои зиддисӯхтор, ҳаҷм ва мӯҳлатҳои хизматрасонии техникӣ, таъмирҳои ҷорӣ ва асосиро дар бар мегиранд, таҳия карда шаванд.
118. Ба ҳар як системаи ҳавотозакунӣ бояд ишорати мухтасари шартӣ ва рақами тартибӣ мувофиқи лоиҳа (масалан П-1, В-3), бо ранги равшани шустанашаванда дар қуттии ҳавотозакунак ё ҳавогузар дода шавад.
119. Ба ҳар як системаи ҳавотозакунӣ бояд шиноснома, ки дар он нақшаи гузоштан, намуд ва тавсифи  ҳавотозакунак ва муҳаррики барқӣ оварда мешаванд, тартиб дода шавад.
120. Таѓйири сохти системаи ҳавотозакунӣ бе мувофиқа бо ташкилоти лоиҳакаш иҷозат дода намешавад.
121. Системаҳои ҳавотозакунӣ бояд мувофиқи лоиҳа бо дастгоҳҳои танзими маҳсулнокӣ ҷиҳозонида шуда бошад. Баъди ба кор андохтан ва танзим ҳолати ин дастгоҳҳо бояд қайд карда шаванд. Танзим ва ба кор андохтани системаҳои ҳавотозакунӣ дар биноҳои ИГП бо истеҳсолоти дараҷаи А дар як сол як маротиба бояд аз тарафи ташкилоти махсусгардонидашуда ба иҷро расонида шаванд. Натиҷаҳои танзим бояд бо санад қабул карда шаванд ва дар шиносномаи системаи ҳавотозакунӣ қайд карда мешаванд.
122. Ҳангоми нокифояи мубодилаи ҳаво дар бинои истеҳсолӣ гузаронидани корҳо бо газҳои моеъ дар ин биноҳо  то бартарафсозии нодурустиҳои системаи ҳавотозакунӣ манъ карда мешавад.
123. Камераҳои ҳавотозакунӣ бояд қулф қарда шаванд. Дар дарҳо бояд лавҳачаҳо бо навиштаҷотҳои дар бораи манъ будани даромадани шахсони бегона овехта бошанд. Нигоҳ доштани маводи гуногун ва таҷҳизотҳо дар камераҳои ҳавотозакунӣ манъ аст.
124. Дар биноҳои СГП бо истеҳсолоти дараҷаи А бояд асбобҳои дар бораи  контсентратсияи хатраноки газро сигналдиҳанда гузошта шуда бошанд. Ҳангоми набудани асбобҳои муайянгардида зарур аст, ки таҳлили ҳавои бино оид ба мавҷудияти газҳо дар он бо газтаҳлилкунакҳои кӯчонидашаванда гузаронида шавад. Маҳак барои таҳлил бояд дар ҷойҳои мувофиқи нақшаи интихоби тасдиқгардида ҷудо карда гирифта шавад. Ҳангоми муайян кардани консентратсияи гази хатарнок дар бино, фавран  бояд ҳавои бино тоза карда шавад ва сабабҳои газолуд будан бартараф карда шавад.
125. Дар вақти таъмири биноҳои бо дараҷаи А сӯрохии кашида баровардани ҳавои системаҳои ҳавотозакунии кашанда бояд бо панҷара, ки ба система афтидани ашёҳои бегонаро пешгирӣ мекунад, маҳкам карда шавад.
126. Ҳангоми таҷдиди биноҳо бо истеҳсолоти дараҷаи А ва системаҳои ҳавотозакунии онҳоро хизматрасонанда то барои ба кор андохтани таҷхизоти технологӣ бояд озмоишҳои пеш аз бакорандозӣ ва танзими системаҳои ҳавотозакунӣ аз тарафи таштиклоти махсусгардонидашуда гузаронида шаванд.
127. Ба кор андохтани  системаҳои ҳавотозакунӣ бояд 15 дақиқа то оѓози кори таҷҳизоти технологӣ ба амал бароварда шавад, дар ин ҳолат  бояд аввалан  системаҳои кашанда, баъдан системаи ҳаводиҳанда ба кор дароварда шаванд.
128. Хизматрасонии техникии таҷҳизотҳои камераҳои ҳавотозакунӣ ва системаҳои ҳавотозакунӣ дар биноҳои минтақаи истеҳсолӣ, ҳамчунин шӯъбаҳои минтақаи ёрирасони бо истеҳсолоти дараҷаи А бояд  ҳар моҳ гузаронида шаванд. Хизматрасонии техникии боқимондаи таҷҳизотҳои ҳавотозакунии СГП бояд дар 10 рӯз як маротиба гузаронида шавад. Натиҷаҳои хизматрасонии техникӣ бояд дар китоби истифодабарӣ қайд карда шаванд.
129. Системаҳои ҳавотозакунии кашандаи камераи рангуборкунӣ бояд на камтар як маротиба дар ду моҳ тоза карда шаванд.
130. Таъмири ҷории клапанҳои баргардандаи оташнигоҳдоранда ва худ ба худ маҳкамшаванда бояд дар як сол як маротиба пеш аз танзими навбатии системаҳои ҳавотозакунӣ гузаронида шавад. Оид ба гузаронидани таъмир бояд санад тартиб дода шавад. Маълумотҳо оид ба натиҷаҳои таъмир бояд дар шиносномаи системаи ҳавотозакунӣ қайд карда шавад.
131. Ҳавогузарҳо бояд ба замин пайваст карда шаванд. Шинонданҳои мулоими системаҳои ҳавотозакунӣ бояд бандҳои    пайвандкунакҳои  металлӣ дошта бошанд. 
132. Хизматрасонии техникии таҷҳизотҳои ҳавотозакунӣ дар худ  корҳои зеринро дар бар мегиранд:
- таъмири хурди системаи ҳавотозакунӣ, ки дар вақти танаффусҳо дар кори қитъаҳои истеҳсолӣ ва дастгоҳҳои технологӣ ба роҳ монда мешавад (маҳкамтар тофтани пайвандҳо, тасмаҳо, таъмири фиксаторҳои мавқеи дросселҳо, ѓалақаҳо ва амсоли инҳо);
- назорат оид ба иҷрои дастурамалҳо оид ба истифодабарии системаҳо (ҳарорати подшипникҳо, дурустии самти гардиши ротори ҳавотозакунак, набудани садоҳои бегона, ларзиш, ҷабидани ҳаво, ихроҷи гармибар дар калориферҳо ва қубурҳо, дурустии мавқеи дастгоҳҳои танзимкунанда);
- назорат оид ба ҳолати ҳимояҳои қисмҳои даврзанонанда, саривақт ба кор даровардан ва хомӯш кардани системаҳои ҳавотозакунӣ; 
- ба кор даровардан ва хомӯш кардани системаҳои ҳавотозакунӣ дар ҳолатҳои садамавӣ бо тартибе, ки дар дастурамалҳо пешбинӣ шудааст.
133. Ҳангоми таъмири ҷорӣ ба таҷҳизотҳои ҳавотозакунӣ хизматрасонии техникӣ гузаронида мешавад, ба ѓайр аз он:
- тозакунии сатҳҳои беруна аз чанг ва лой;
- қатъкунӣ ва қисман ба қисмҳо ҷудо кардани системаи ҳавотозакунӣ;
- дуруст кардани ҷоҳои пачақшуда;
- пур карда тахткунии сурохҳо ва ҷойҳои зангзадаи қуттиҳои ҳавотозакунакҳо, камераҳои ҳавотозакунӣ, ҳавогузарҳо, зонтҳои кашанда ва дигар дастгоҳҳо аз метали тунука;
- таъмири пайвастагиҳои қатпайванд, парчин кардашуда, часпондашуда ва кафшершуда, пурра кашидани пайвастагиҳои мурватӣ;
- иваз намудани ҳалқапайвандҳо, мурватҳо, қабатҳо, нишонданҳои мулоим, мустаҳкамкунакҳои ба корношоямӣ расида;
- таъмири ҷудокунакҳо дар ҷойҳои гузаштани ҷузъиётҳои системаи ҳавотозакунӣ;
- тозакунии пурраи ҳавогузарҳо, ҳавотозакунакҳо, калориферҳо ва дигар ҷузъиётҳои системаи ҳавотозакунӣ;
- таъмири ротор, навард, иваз ва таъмири подшипникҳо;
- барқарорсозии роѓҳои байни ротор ва қуттиҳо;
- мувозӣ кардани ротори ҳавотозакунакҳо;
- тоза кардан ва иваз кардани ҷузъиётҳои обполакҳо;
- барқарорсозии рангмолиҳои рӯпӯшҳои зиддизангзаниҳо;
- бартарафсозии ларзишҳои ҳавогузарҳо ва ҳавотозакунакҳо, ҳамчунин садоҳои ба вуҷуд оварандаи онҳо;
- аз нав ба танзимдарории системаҳои ҳавотозакунӣ ҳангоми вайрон кардани параметрҳои додашуда.

134. Ҳангоми таъмири асосии таҷҳизотҳои ҳавотозакунӣ таъмири ҷории пурра гузаронида мешавад, ба ѓайр аз он:
- таъмир ё иваз намудани наварди ҳавотозакунак;
- таъмири қуттии ҳавотозакунак;
- ҳатман иваз намудани ҳамаи подшипникҳои ҷунбанда;
- мувозии статикӣ кардани ротор дар олати махсус;
- таъмири ҷузъиётҳои сохтӣ, гарминигоҳдории таҷҳизотҳои ҳавотозакунӣ бо ивазкунии ҳангоми зарурат клапанҳои гарм кардашуда, дарҳо, дроссел-клапанҳо, ѓалақаҳо, механизмҳо ва ҳаракатоварҳо;
- иваз намудани ҳавогузарҳо барои истифода корношоям, берункашакҳои ҷойҳо, паноҳгоҳҳо, ҳавогузарҳо аз чанг, лойқа, шлам, рангҳои тагшиншуда;
- рангмолии ҳамаи таҷҳизотҳо, биноҳои камераҳои ҳавотозакунӣ;
- васл кардани система, санҷидани ҷузҳои алоҳида, ва система куллан гузаронидани санҷишҳо ва танзим.
135. Даврияти таъмири таҷҳизотҳои ҳавотозакунӣ инҳо кабул карда мешавад: 
- ҷорӣ- як маротиба дар 6 моҳ; 
- асосӣ-як маротиба дар 6 сол, ба ѓайр аз системаи ҳавотозакунии камераҳои рангмолӣ, ки таъмири асосиашон бояд дар 4 сол як маротиба гузаронида шавад.

11. ИСТИФОДАБАРИИ ДАСТГОҲҲОИ АВТОМАТИКА 
ВА АСБОБҲОИ НАЗОРАТӢ - ЧЕНКУНӢ (АНЧ)

136. Ҳангоми истифодабарии шабакаҳои барқӣ ва дастгоҳҳои воситаи бонгдиҳанда, автоматика ва АНЧ бояд талаботҳои  Қоидаҳои истифодабарии техникӣ ҳангоми иситифодабарии дастгоҳҳои барқии истеъмолкунандагон ва Қоидаҳои техникаи бехатарӣ ҳангоми иситифодабарии дастгоҳҳои барқии истеъмолкунандагон, Қоидаҳои мазкур, ҳамчунин дастурамалҳои корхонаҳои истеҳсолкунандаи барои маснуоти мушаххас қабулшаванда иҷро шаванд.
137. Шахсоне, ки ба онҳо истифодабарии дастгоҳҳои автоматика ва АНЧ вогузор шудааст, бояд шаҳодатнома дар бораи санҷиши дониши Қоидаҳои бехатарӣ дар хоҷагии газро дошта бошанд.
138. Дар СГП бояд ҳуҷҷатҳои зерини техникӣ ва истифодабарӣ мансуб ба АНЧ ва автоматика мавҷуд бошанд:
- ҳуҷҷатҳои лоиҳавии иҷроия; 
- шиносномаҳои асбобҳо;
- дастурамалҳои корхонаи истеҳсолкунанда;
- китобҳои истифодабарӣ.
139. Асбобҳо ва дастгоҳҳои автоматикаи бехатарӣ, танзими автоматикӣ, асбобҳои назоратӣ-ченкунӣ бояд дақиқии нишондодҳоро таъмин намоянд, ҳолати дурусти ба талаботҳои бо стандартҳои давлатӣ ва дастурамалҳои корхонаҳои истеҳсолкунанда пешбинишуда, дошта бошанд. Барои таъмини шароитҳои зарури кори асбобҳо зарур аст, ки муоинаи техникӣ мунтазам, таъмири ҷорӣ ва асосӣ, ҳамчунин санҷиши давлатии асбобҳои назоратӣ-ченкунии дар истифода қарордошта гузаронида шавад. 
140. Мӯҳлати муоинаи техникии АНЧ ва воситаҳои автоматикӣ мувофиқи дастурҳои дар шиносномаҳои асбобҳо ва  дастурамалҳои истифодабрии корхонаҳои истеҳсолкунанда дарҷгардида муқаррар карда мешаванд. Мӯҳлати санҷиши давлатии асбобҳои назоратӣ-ченкунӣ мувофиқи номгӯи воситаҳои ченкуние, ки бояд ҳатман санҷиши давлатӣ гузароиндашавандаи ба мақсади баҳисобгирӣ, ҳисобу китоби тарафайн ва савдо, таъмини техникаи бехатарӣ, ҳифзи муҳити зист ва солимии аҳолӣ, ки аз тарафи Агентии Тоҷикстандарт тасдиқ шудааст, муқаррар карда мешаванд. Истифодабарии асбобҳои назоратӣ-ченкунии вайрон ва мӯҳлати санҷишашон гузашта иҷозат дода намешавад.
141. Муоинаи техникии АНЧ дар худ инҳоро дар бар мегирад:
- тафтиши берунии асбоб;
- санҷиши дурустии ноқилҳои барқӣ ва дигар коммуникатсияҳо;
- бе осеб нигоҳ доштани тамѓаҳо (дар сурати мавҷуд буданашон);
- ошкор кардани нуқсонҳое, ки ҳангоми истифодабарӣ пайдо мешаванд;
- равѓан молидани механизмҳои ҳаракат;
- ивази қоѓази диаграммавӣ, қала ва ранг дар асбобҳои худнавис, пур кардани моеъҳои махсус.
142. Қайди нишондодҳои асбобҳо дар китоби кори таҷҳизоти технологӣ бояд ҳар моҳ анҷом дода шавад. Дар хизматрасонии техникӣ дар вақташ пешниҳод намудани асбобҳо ба санҷиши давлатӣ дохил мешавад.
143.Тафтиши кор кардани дастгоҳҳои сигналдиҳӣ ва блокировкаи автоматикаи бехатарӣ бояд моҳе на камтар аз як маротиба гузаронида шавад. 
144. Назорати герметикӣ будани асбобҳо, қубурҳои импулсӣ ва арматура дар як вақт бо тафтиши герметикӣ будани қубурҳои газгузар ва таҷҳизоти технологӣ моҳе на кам аз як маротиба гузаронида мешавад. 
145. Таъмири ҷорӣ мумкин аст бевосита дар ҷояш бе гирифтани асбоб аз ҷои гузошта ё дар устохона бо ивазкунии асбоби гирифташуда бо эҳтиётӣ ба иҷро расонида мешавад. Таъмири ҷорӣ дар худ дар бар мегирад:
- тафтиши берунӣ, кушодан ва тоза кардани асбоб;
- қисман ба қисмҳо ҷудокунии системаи ҳаракаткунанда;
- таъмир кардан ё иваз кардани ақрабакҳои вайрон, пружинаҳо, найчаҳо, мехҳои печдор, васлҳо, доракҳои диаграммаҳо, фишанги қаламҳо  ва ҳангоми зарурат пур кардан ё иваз кардани деталҳои тиргаки (мустаҳкамкунандаи) намерасидагӣ ва фарсудашуда  ҳамчунин шишаҳо.
146.Баъди таъмири ҷорӣ асбобҳои назоратӣ-ченкунӣ бояд аз санҷиши давлатӣ гузаранд.
147. Қатъ кардани дастгоҳҳои автоматикаи бехатарӣ ва блокировка танҳо бо иҷозати сардори СГП, (сармуҳандис) иҷозат дода мешавад. Ҳамаи  қатъкуниҳо дар китоб қайд карда мешаванд.
148. Ҳангоми аз кор баромадани  воситаи бонгдиҳандаи газолуднокӣ, ченкунии газолуднокиро бо газтаҳлилкунакҳои сайёр ҳар 2 соат дар давоми басти корӣ гузаронидан зарур аст. Ҳангоми мавҷуд будани сигналдиҳаки газолуднокии эҳтиётӣ онро ба ивази аз кор баромада гузоштан зарур аст.
149. Сигналдиҳакҳои газолуднокӣ, ки барояшон ҳавои фишурда талаб карда намешавад, бояд шабонарӯзӣ дар кор бошанд, сигналдиҳӣ аз онҳо бошад бояд ба бинои посбонӣ бароварда шавад.
150. Сигналдиҳакҳои газолуднокии дар СГП насбшуда бояд барои ба кор даромадан мувофиқи дастурамалҳои корхонаи истеҳсолкунанада дуруст, ҷӯр карда шаванд. 
151. Манометрҳои дар таҷҳизотҳо ва қубурҳо насбшаванда, бояд ҷадвале дошта бошанд, ки ҳудуди ченкунии фишори корӣ аз се дар ду ҳиссаи ҷадвал ҷойгир бошад.
152. Ҳангоми таъмири асосии асбобҳо таъмири ҷориро ба иҷро мерасонанд, ҳамчунин;
- ба қисмҳо ҷудокунӣ ва васлкунии қисмҳои ҳаракаткунандаи ченкунӣ ва қисмҳои алоҳидаи асбобҳо;
- бо об шустани ҳамаи деталҳо ва хушккунии онҳо;
- иваз ё дуруст кардани кернҳо, подпятникҳо ва дигар деталҳои системаи ченкунӣ;
- тафтиши нақшаи асбобҳо, танзим ва ҷо ба ҷо кардани нишондодҳо дар нуқтаҳои асосӣ дар ҳамаи ҳудудҳои ченкунӣ;
- иваз ё дуруст кардани арматура (қулфҳо, дастакҳо, ҳалқаҳо, исканҷаҳо);
- иваз кардан ва дурусткунии калиди ҳудудҳо.
153. Баъди таъмир асбобро ранг мекунанд ва коммуникатсияҳои ба он пайвастшавандаро нишон мегузоранд. Асбобҳои ченкунӣ-назоратӣ баъди таъмири асосӣ бояд аз санҷиши давлатӣ гузаронида шаванд.
154. Даврияти иҷрои таъмири ҷорӣ ва асосӣ мувофиқи дастурамалҳои истеҳсолӣ (технологӣ) муайян карда мешаванд: 
- барои асбобҳои санҷиши барқӣ, таъмири ҷорӣ бояд на кам аз як маротиба дар як сол гузаронида шавад, таъмири асосӣ - на кам аз як маротиба дар 5 сол; 
- барои асбобҳои боқимонда, таъмири ҷорӣ на кам аз як маротиба дар 6 моҳ, таъмири асосӣ - на кам аз як маротиба дар 2 сол.
155. Таъмир ва тайёр кардани АНЧ барои санҷиши давлатиро шахси махсуси омӯзонидашуда ба иҷро мерасонад. Ҷуммакҳои танзимкунанда ва маҳкамкунандаро шахси сехи таъмиргарӣ, ки таъмири таҷҳизотҳои технологиро иҷро мекунад, таъмир мекунад. Таъмири автоматика ва АНЧ бояд ба мӯҳлати иҷрои таъмири таҷҳизотҳои асосӣ баробар карда шавад.

12. ИСТИФОДАБАРИИ ТАҶҲИЗОТИ ЭЛЕКИРИКӢ

156. Истифодабарии таҷҳизоти электрикии стансияҳои газпуркунӣ бояд мувофиқ бо Қоидаҳои истифодабарии техникии дастгоҳҳои электрикии истифодабарандагон ва Қоидаҳои техникаи бехатарӣ (минбаъд - ҚИТ ва ҚТБ) ҳангоми истифодабарии дастгоҳҳои истифодабарандагон бо дар назар доштани дастурҳои қисми иловагии Дастгоҳҳои электрикии истеҳсолоти таркандаи Қоидаҳои муқарраргардида ба роҳ монда шавад.
157. Барои истифодабарии таҷҳизотҳои ИГП шахсоне  иҷозат дода мешаванд, ки шаҳодатномаи мӯҳлаташон нагузаштаро дар бораи санҷиши дониши ҚИТ ва ҚТБ ва Қоидаҳои бехатарӣ дар хоҷагии газ, талаботҳои қоидаҳои мазкур, ҳамчунин дастурамалҳои корхонаҳои истеҳсолкунандаи таҷҳизотҳои электрикиро донанд.
158. Бо фармони корхонаҳои хоҷагии газ ё ИГП аз ҳисоби ҳайати кормандони муҳандисию техникӣ, ки курсҳои махсуси тайёрии электротехникиро гузаштаанд, бояд шахси масъул оид ба истифодабарии хоҷагии электрикии ИГП таъин карда шавад ва  он уҳдадор аст, ки корҳои зеринро иҷро намояд:
- кори боэътимод ва бехатаронаи дастгоҳҳои электрикӣ;
- омӯзиш ва дастурдиҳии ҳайат, ҳамчунин санҷиши даврии дониши ҳайат оид ба ҚИТ ва ҚТБ ва назорати иҷрои қоидаҳо;
- риояи даструамалҳо оид ба додани супоришномаҳо ҳангоми рухсат ба кор дар таҷҳизотҳои электрикӣ;
- мавҷуд будан ва дар вақташ тафтиш намудани воситаҳои ҳифз;
- гузаронидани таъмир ва озмоишҳо мувофиқи ҷадвале, ки роҳбарияти СГП тасдиқ намудааст.
159. Дар бинои барои ҳайати навбатдорон ҷудогардида бояд дошта бошад:
- китоби истифодабарӣ барои қайди қабул ва супоридани баст, натиҷаи иҷрои таѓйирдиҳиҳо ва иҷрои корҳо оид ба бартарфсозии вайрониҳо, бақайдгирии додани калидҳо аз зеристгоҳҳои трансформаторҳо, ҷойи электрошитҳо, бинои АНЧ;
- бланкаи супоришномаҳо;
- нақшаҳои истифодабарии дастгоҳҳои электрикӣ;
- китоби санҷиши дониш;
- дастурамалҳои истифодабарӣ;
- фармони маъмурият дар бораи рухсат ба тафтиши шахсии дастгоҳҳои барқӣ (руйхати шахсон).
160. Таҷҳизотҳои электрикӣ ва ноқилҳои электрикӣ дар ҷойҳои тарканда бояд на кам аз як маротиба дар як моҳ аз тарафи шахси масъул оид хоҷагии электрики ИГП ё шахсони онҳоро таъинкарда тафтиши беруна гузаронида шаванд. Натиҷаҳои тафтиш бояд дар китоб қайд карда шаванд.
161.Ҳангоми тафтиш бояд санҷида шавад:
- ҳолати воридаҳои ноқилҳо ва кабелҳо дар таҷҳизотҳои электрикӣ;
- рангмолӣ, мустаҳкамии қубурҳо, набудани люфт дар ҷойҳои пайвастҳо (сарпӯшҳои фитингҳо то бозистодан бояд тофта маҳкам карда шаванд).
- ҳолати заминвасла;
- мавҷуд будани мурватҳои қисмҳои ҷилдҳоро  сахткунанда;
- мавҷуд будани тамѓаҳои пешбинишуда;
- набудани ҷойҳои кафида, ҷойҳои пачақшуда дар ҷилд;
- бутунии сарпӯшҳои шишагии чароѓҳо;
- кори ҳавотозакунакҳои биноҳои шитӣ ва АНЧ;
- ҳарорати қисмҳои алоҳидаи таҷҳизотҳои электрикӣ.
162. Дар таҷҳизотҳои электрикии аз таркидан ҳимояшуда ба ҳайати истифодабаранда ҳангоми риояи талаботҳои дар банди 16-25 дарҷгардида иҷрои корҳои зерин иҷозат дода мешавад:
- иваз кардани равѓани молиданӣ ва подшипникҳо;
- таъмири қисмҳои токгузаронанда ва пайвастагиҳои васлшаванда;
- иваз кардани чароѓҳои сӯхта аз кор баромада ва сарпӯшҳои шишагии зарардидаи чароѓҳо;
- ба қисмҳо ҷудокунӣ, тозакунӣ, равѓан молидани сатҳҳои аз таркидан ҳифзшуда  ва васл кардани таҷҳизоти электрикӣ;
- иваз кардани асбобҳои электросанҷ ба монанд ба ҳамин хел нишондодҳо  ва ба ҳамон шакл иҷро кардашуда;
- хомӯш кардани асбобҳои электросанҷ ва супурдани онҳо ба санҷиши давлатӣ;
- бартараф кардани ҷоришавии равѓан ва иваз кардани он;
- иваз кардани қабатҳои зичкунанда;
- иваз кардани ҳифзкунакҳо, элментҳои галвании хушк ва батареяҳои аккумуляторӣ;
- иваз кардани печаҳои мошинҳои электрикии пастшиддат ва қисмҳои дар корхонаҳои истеҳсолкунанда тайёр кардашудаи мошинҳои электрикии баландшиддат ба айниятдошта бо дар назар доштани риояи қатъии маълумотҳои печа ва тамѓаи мол, ки дар шартҳои техникии (ШТ) корхонаи истеҳсолкунанда муайян шудааст. 
- таъмири системаи боддиҳӣ, тоза ва иваз кардани филтрҳо, иваз кардани шишаҳои шикастаи даричаҳои назоратӣ;
- таъмири ҳавотозакунаки муҳаррики электрикӣ ва ҷилди  он.
163. Барои иҷрои корҳои таъмирии дигар намуди корхона бояд иҷозати сохторҳои минтақавии Хадамоти назорати давлатии бехатарии корҳо дар саноат ва соҳаи кӯҳкории назди Ҳукумати Ҷумҳурии Тоҷикистон гирад ё онҳоро дар корхонаҳои махсусгардонидашудаи таъмиркунӣ (сехҳо) ба иҷро расонад.
164. Дараҷа ва андозаҳои минтақаҳои тарканда (тарқиш) ё хавфи таркандадошта мувофиқи лоиҳа муайян карда мешавад. 
165. Барои дастгоҳҳои таркандаи беруна минтақаҳои тарканда  дараҷаи В-1г бо ҳудудҳои зерин дар хатҳои уфуқӣ ва амудӣ муқаррар карда мешавад:
- аз ҷойҳои холии дар паси конструктсияҳои муҳофизатии биноҳои бо минтақаҳои тарканда  дараҷаи В-1а буда - 0,5м;
- аз ҳавотозакунаки кашанда, ки аз тарафи берун гузошта шудааст ва бинои бо  минтақаҳои тарканда дараҷаи В-1г- ро хизмат мерасонад, ҳамчунин аз арматураи маҳкамкунанда ва ҷойҳои пайвасти ҳалқапайванди қубурҳои эстакадаи резиш - 3 м;
- аз дастгоҳҳои барои хориҷкунӣ аз клапанҳои пешгирикунандаи зарфҳо, ҳамчунин аз дастгоҳҳои дар конструктсияҳои муҳофизатии биноҳо ҷойгир карда шуда барои хориҷкунии ҳаво аз системаи ҳавотозакунаки кашандаи биноҳо минтақаҳои тарканда дараҷаи В-1а-5 м;
- дар ҳудуди хоктеппаҳои базаи нигоҳдорӣ.
166. Дар минтақаҳои тарканда дараҷаи В-1а бояд ноқил ва кабелҳои бо симҳои мисӣ, аммо дар минтақаи В-1г, В-1б истифодаи сим ва кабелҳои симҳояшон алюминӣ иҷозат дода мешавад. Дар минтақаҳои таркандаи дараҷаи дилхоҳ истифода кардани симҳои бе изолятсиядор манъ аст.
167. Дар минтақаҳои таркандаи дилхоҳ дараҷа ба кор бурдан мумкин аст:
- ноқилҳо бо изолятсияи резинӣ ва поливинилхлоридӣ;
- кабелҳои бо изолятсияи резинӣ, поливинилхлоридӣ ва қоѓазӣ дар пӯсти резинӣ, поливинилхлоридӣ ва металлӣ.
168. Ба кор бурдани кабелҳои пӯсти алюминидор дар минтақаҳои таркандаи В-1а манъ аст. Ба кор бурдани ноқилҳо ва кабелҳо бо изолятсияи полиэтиленовӣ ва ё пустӣ дар минтақаҳои таркандаи ҳамаи дараҷаҳо манъ аст. Кабелҳои кушода кашидашаванда дар минтақаҳои таркандаи дараҷаи дилхоҳ (дар конструктсияҳо, деворҳо, дар каналҳо, туннелҳо ва амсоли инҳо), набояд рӯйпӯш ё ҷилдҳои пӯшонида аз маводи сӯзанда (ҷут, битум, рӯйпечи пахтагӣ ва амсоли инҳо) дошта бошанд. 
169. Ҳангоми гузаштани сими электрикӣ аз  минтақаҳои тарканда дараҷаи В-1а ба бинои аз тарқиш бехатар ё берун сими электрик дар ҷойҳои гузариш ба воситаи девор бояд зичкунандаи ҷудокунанда, дошта бошанд. 
170. Зичкунандаҳои ҷудокунандаи дар қубурҳои гузарониши электрикӣ  гузошташуда бояд оид ба зичӣ бо ҳавои фишораш 0,25 МПа (2,5 кгс/см2) дар давоми 3 дақиқа озмоиш карда шаванд, ки дар ин вақт афтидани фишор то ба на зиёда 0,2 МПа (2,5 кгс/см2) иҷозат дода мешавад. Озмоиши такрорӣ барои зичӣ бояд дар як вақт бо таъмири асосии гузарониши электрикии қубурдор дар мӯҳлатҳои Қоидаҳои истифодабарии техникии дастгоҳҳои электрикии истифодабарандагон ва Қоидаҳои техникаи бехатарӣ ҳангоми истифодабарии дастгоҳҳои истифодабарандагон (ҚИТ ва ҚТБ)  пешбинишуда гузаронида шаванд. Ҳангоми қисман иваз кардани гузарониши қубурӣ ё пайваст кардани қитъаҳои аз нав таъмир кардашуда танҳо ҳамин қитъаҳо озмоиш карда мешаванд.
171. Дар ҳолати мавҷуд будан дар СГП зарфҳои зеризаминӣ (зери хоктеппаҳо ё хокпӯш кардашудаҳо барои газҳои моеъ соле як маротиба (баҳорон ва тирамоҳ) бузургии потенсиали электрикиро нисбат ба замин дар ҳар як зарф чен кардан зарур аст. Барои қайди натиҷаҳои ченкуниҳо бояд шакли ҳуҷҷатҳои истифодабарӣ-техникӣ, ки барои таҷҳизотҳои зарфӣ дар Қоидаҳои истифодабарии техникӣ ва талаботҳои бехатарии меҳнат дар хоҷагии гази Тоҷикистон оварда шудааст, истифода бурда шавад.
172. Дарҳои истгоҳҳои трансформаторӣ, биноҳои шитҳо ва АНЧ бояд қулф карда шаванд.
173. Дар минтақаҳои аз тарқиш хатарноки дараҷаи дилхоҳ гузаронидани  заминвасла,  ба ҳамаи дастгоҳҳои электрикӣ ҳангоми ҳама гуна шиддатҳои таѓйирёбанда ва доимӣ ба ѓайри таҷҳизоти электрикӣ дар даруни қуттиҳо ва ҷевонҳо ва пултҳо гузошташуда зарур аст. Ба сифати ноқилҳои ҳимояи нулӣ  (заминвасла, ) бояд  махсус барои ба ин мақсадҳо таъиншуда истифода бурда шаванд. Ноқилҳои ҳимояи нулӣ бояд дар ҷилдҳои умумӣ, кубурҳо, қуттиҳо бо симҳои фазавӣ гузаронида шаванд. 
174. Дар сурати қатъи автоматии дастгоҳҳои электрикӣ бояд муоинаи ѓайринавбатии он гузаронида шавад.
175 .Дар биноҳои тарканда ва дастгоҳҳои берунаи тарканда инҳо манъ аст:
- гузаронидани таъмири таҷҳизотҳои электрикӣ ва шабакаҳои электрикӣ, ки зери шиддат қарор доранд;
- иҷозат додани кори дастгоҳи электрикиро ҳангоми нодуруст будани сохти заминвасла;
- иҷозат додани кори таҷҳизотҳои электрикӣ ҳангоми нодуруст будани ҳимояи тарқишии ҷилди таҷҳизот;
- ба кор андохтани дастгоҳи электрикӣ то  бартарафсозии сабабҳои қатъи садамавӣ;
- зери шиддат нигоҳ доштани шабакаҳои электрикии истифоданашаванда;
- ба кор андохтани дастгоҳи электрикӣ бе ҳимояи электрикии зарурӣ;

- истифодабарии таҷҳизотҳои электрикӣ ҳангоми аз параметрҳои номиналӣ тамоили нораво доштан;
- ба трансформаторҳои асбобҳо ва аппаратураи аз таркидан ҳимоядоштаро таъминкунанда, пайваст кардани дигар таҷҳизоти электрикии ба ин комплект надароянда ;
- иваз кардани чароѓҳои электрикӣ дар чароѓҳои аз таркидан ҳимоядошта ба лампаҳои навъи дигар;
- иваз кардани аппаратураи ҳимоявӣ, қуроқҳои гудохташаванда, релеҳои ҳароратӣ ва ҷузъҳояшон, аз ҳамдигарҷудокунакҳои (электромагнитӣ ва ҳароратӣ ва ѓайра) ба дигар навъҳо ё бо дигар параметрҳои номиналие, ки ҳамон қадар ба онҳо ин аппаратура ҳисоб карда шудааст.
176. Чен кардани муқовимати ба замин пайвасткунандаи биноҳо, таҷҳизотҳои электротехникӣ, технологӣ ва дигар бояд ҳар сол гузаронида шаванд. Дар як сол тобистон - ҳангоми бисёртар хушк шудани хок, дар соли оянда зимистон - ҳангоми яхбандии  зиёдтарин. Баробар бо ин зарур аст, ки ҳолати пайвандкунакҳо (ҳимоя аз қувваи электрики статикӣ ва зуҳурҳои  такрории чароѓак) дар қубурҳои газ, ниҳоданҳои мулоими  дастгоҳҳои ҳавотозакунӣ ва дигар таҷҳизотҳо тафтиш карда шавад.
177. Агар маълум шавад, ки муқовимати ба замин пайвасткунандаҳо ҳангоми ченкуниҳо аз натиҷаҳои ченкуниҳои пешина ду маротиба ва зиёда аз он ё аз меъёрҳои муқаррарӣ баланд аст, он гоҳ зарур аст, ки таъмири ҷории ѓайринавбатии ба замин пайвасткунандаҳо  гузаронида шавад. 
178. Хизматрасонии техникӣ ва таъмирҳои нақшавии (ҷорӣ ва асосӣ) таҷҳизотҳои электрикӣ бояд аз рӯи ҷадвали тасдиқнамудаи роҳбарияти ИГП, дар мӯҳлатҳои дар ҚТИ ва ҚТБ муқарраргардида, дастурамалҳои корхонаҳои истеҳсолкунанда ва дигар дастурҳои роҳбарикунанда ба роҳ монда шавад.
179.Ҳангоми таъмири таҷҳизотҳои электрикии дар минтақаҳои тарканда  гузошташуда , бояд талаботҳои бобҳои ЭIII-13,  ҚТИ ва ҚТБ ба иҷро расонида шаванд, ҳамчунин дигар бобҳои ҚТИ, ҚТБ ва дигар дастурамалҳои корхонаҳои истеҳсолкунанда. Таъмири асосии муҳаррикҳои электрикии таҷҳизоти технологӣ, дастгоҳҳои ҳавотозакунӣ ва насосҳои сӯхторхомушкунӣ бояд на камтар аз як маротиба дар 2 сол гузаронида шаванд. Барои боқимонда   муҳаррикҳои электрикӣ мӯҳлати таъмири асосӣ аз ҷониби шахси масъул барои хоҷагии электрикии ИГП  бо дар назар доштани шароити кори муҳаррикҳои электрикӣ муайн карда мешавад.
180. Дар таҷҳизотҳои электрикии таъмир карда шудаистода таѓйир додани параметрҳои ҳимоя аз таркандагӣ манъ аст (зиёд кардани васеъгии роѓҳо, кам кардани дарозии сатҳҳои тарқишнагузаронии ҷилдҳоро таъминкунанда, таѓйир додани нақша ва параметрҳои таҷҳизоти электрикии аз шарора бехатар, аз меъёр кам кардани фишори ҳаво дар таҷҳизоти электрикии бо ҳаво тоза карда шаванда ва дигарҳо). Баъди таъмир қисмҳои ҳимоявӣ аз таркандагии таҷҳизоти электрикӣ бояд ба талаботҳои дастурамалҳои корхонаҳои истеҳсолкунанда  мувофиқат кунад.
181.Иваз кардани мурватҳое, ки сохти маснуот пешбинӣ кардааст, ба мурватҳои дигар намуд манъ аст. Дар таҷҳизотҳои аз таркандагӣ  ҳимоядошта  ранг кардани лавҳачаҳои шиносномавӣ манъ аст.
182. Бо ба охир расидани таъмири таҷҳизотҳои аз таркандагӣ  ҳимоядошта параметрҳои ҳимоявии дар дастурамалҳои корхонаҳои истеҳсолкунанда нишон додашударо чен кардан зарур аст, маълумотҳои ба даст оварда ва ҳаҷми кори иҷрошуда бошад дар шиносномаи (картаи) таҷҳизоти электрикӣ навишта шавад.
183. Шабакаҳои  барқӣ ва рӯшноидиҳӣ бояд мувофиқи талаботҳои ҚТИ ва ҚТБ, ҳамчунин  шартҳои техникии амалкунанда аз рӯи намуди алоҳидаи корҳои таъмирии электрикӣ таъмир карда шаванд. Мӯҳлатҳои таъмири ҷорӣ ва асосии шабакаҳои электрикӣ аз тарафи шахси масъул оид ба хоҷагии электркии СГП мувофиқи дастурҳои ҚТИ ва ҚТБ таъин карда мешавад ва бо ҷадвали тасдиқнамудаи сардори СГП (сармуҳандис) муайян карда мешавад.

13. ИСТИФОДАБАРИИ ҚУБУРҲОИ ГАЗИ ТЕХНОЛОГӢ, АРМАТУРА 
ВА ҚУБУРҲОИ ШАБАКАҲОИ МУҲАНДИСӢ

184. Дар раванди истифодабрии қубурҳои газ ҳолати ранг ва изолятсияи қубурҳои газро назорат бурдан зарур аст. Дар ҳолати вайрон будани ранг ва изолятсия онҳоро аз нав барқарор кардан зарур аст. Вайронии пояҳои қубурҳои газ бояд бетаъхир (фавран) бартараф карда шаванд. 
185. Ба он назорат бурдан зарур аст, ки дар вақти корӣ ҳамаи арматура ба тавре ки дар дастурамалҳои истеҳсолӣ (технологӣ) пешбинӣ шудаанд, маҳкам бошанд.
186. Хизматрасонии техники қубурҳо ва армтатура дар худ корҳои зеринро дар бар мегирад:
- тафтиши берунии қубурҳо барои муайян кардани ѓайризичиҳо дар ҷойҳои васли кафшершуда ва пайвастҳои ҳалқапайванд ва муайян кардани ҳолати гарминигоҳдорӣ ва ранг;
- тафтиш ва таъмири хурди арматураи қубурҳо  дар ҳолати корӣ, таъмир ё иваз кардани чархакҳои калон ва аз нав зада даровардани ҷаъбаҳо.
- санҷиши ҳолати чуқуриҳо, пояҳои қубурҳо, ҳамчунин гидрантҳои сӯхтор. 
187. Хизматрасонии техникии қубурҳо дар мӯҳлатҳои зерин гузаронида мешаванд:
- ҳар моҳ тафтиши ҳама қубурҳо ва арматура ба мақсади ошкор кардан ва бартарафсозии ихроҷи газ;
- ҳар моҳ санҷиш барои зичӣ ҳангоми фишори кории ҷойҳои пайвастшавии рахапеч ва ҳалқапайванди қубурҳо ва  арматураи дар бино ҷойгирбуда;
- мувофиқи ҷадвали тасдиқнамудаи сардори (сармуҳандиси) СГП-санҷиши газолудии чоҳҳо, ки сарпӯши дуқабата надоранд, дар ҳамаи коммуникатсияҳои зеризаминӣ дар ҳудуди СГП.
188. Таъмири ҷории қубурҳо ва арматура дар худ корҳои зеринро дар бар мегирад:
- бартарафсозии нуқсонҳои хурд ва ихроҷи газ, ки ҳангоми хизматрасонии техникӣ ошкор карда шудаанд;
- бартарафсозии хамиҳои қубурҳои рӯйизаминӣ, барқарорсозӣ ё иваз кардани мустаҳкамкунакҳои  қубурҳои рӯйизаминӣ;
- рангмолии қубурҳои рӯйизаминӣ; 
- ба қисмҳо ҷудо кардани лӯкидонҳо, иваз кардан деталҳои фарсудашуда (куҳнашуда, аз кор баромада) тарошида васеъ кардан ё иваз кардани ҳалқаҳои зичкунанда;
- рангмолии лӯкидонҳо, ҷуммакҳо ва компенсаторҳо.
189. Таъмири асосии қубурҳо  дар худ корҳои зеринро дар бар мегирад:
- таъмири ҷойҳои алоҳидаи харобгаштаи изолятсия;
- иваз кардани қитъаҳои ҷудогонаи қубурҳо, ки фарсуда шудаанд;
- иваз кардани ҷуммакҳои вайрон ва лӯкидонҳо;
- иваз кардани пояҳои ҳаракаткунанда  ва беҳаракат.
190. Ба гайр аз корҳои номбаршуда ҳангоми таъмири  қубурҳои газ бояд ҳамаи намуди корҳое ки ҳангоми  таъмири ҷорӣ ва хизматрасонии техникӣ ба ҷо оварда мешаванд, иҷро карда шаванд.
191. Баъди таъмири ҷорӣ ва асосӣ қубурҳои газ  бояд аз озмоиш тибқи Қоидаҳои бехатарӣ дар хоҷагии газ гузаронида шаванд.
192. Даврияти таъмири қубурҳои газ  бояд мувофиқи ҷадвали 2 ба роҳ монда шавад.

14. ИСТИФОДАБАРИИ БИНО ВА  ИНШООТҲО

193. Бо фармони сардори СГП бояд шахси масъул барои дуруст истифодабарии бино ва иншоотҳо, риояи мӯҳлатҳо ва сифати таъмири онҳо, ҳамчунин оид ба ҳолати дурусти роҳҳо, роҳҳои пиёдагард, отмосткаҳои назди биноҳо ва ободонии ҳудуди СГП таъин карда шавад (обёрӣ, кабудизоркунӣ, рӯбучин ва амсоли инҳо).
194. Дар ду соли авали истифодабарии СГП бояд мушоҳидаи дақиқи фурӯнишинии таҳкурсиҳои биноҳо, иншоотҳо ва таҷҳизотҳо иҷро карда шавад. Мавҷуд будани фурӯнишиниҳо бо роҳи санҷиш ва ченкуниҳо на кам аз як маротиба дар 3 моҳ, ки барои ин дар ҳудуди ИГП репер гузошта мешавад, муайян карда мешавад. 
195. Дар СГП бояд мушоҳидаи доимӣ оид ба ҳолатҳои хоктеппаи базаи нигоҳдории газҳои моеъ ҳангоми гузоштани зарфҳо дар рӯи замин, рехтани зарфҳо ҳангоми зарфҳои рехташаванда ва хоктӯдаи болои зарфҳо ҳангоми гузоштани зеризаминии онҳо гузаронида шавад. Баландии хокпӯшии зарфҳои рӯизаминӣ бояд на камтар аз 1 метр бошанд, паҳноии хокреза болояш – на кам аз 0.5 м.  Ҳангоми вайрон кардани хоктеппаҳо, рехтан ё хокрезаи онҳо бояд барқарор карда шаванд. 
196. Ҳамаи роҳҳо, гузаргоҳҳои сӯхтор ва баромадгоҳҳо дар роҳҳои истифодаи умум дар ҳудуди СГП бояд дар ҳолати дуруст бошанд. Фаршҳои роҳҳо бояд ҳамвор, бе охурча ва дунгиҳо ва саривақт таъмиршуда бошанд. Ҷӯйҳои ду тарафи роҳҳоро доимо барои мӯътадил ҷоришавии обҳои боронҳои сел тоза кардан зарур аст.
197. Ба оѓози барфобшавӣ ва боронҳои сел канализатсияи сели СГП бояд барои ба дигар тараф равона кардани об тайёр карда шаванд. Сӯрохиҳоро барои гузаштани қубурҳо, кабелҳо ва амсоли инҳо, ки аз сатҳи обҳои ҷоришаванда поён ҷойгиранд, бо материалҳои насӯзанда (оташтобовар) сахт кардан зарур аст.
198. Дар ҳудуди СГП дар ҳама биноҳои минтақаи истеҳсолӣ ва биноҳои тарканда, минтақаи ёрирасон зарур аст, ки газолудиро бо газтаҳлилкунакҳои кӯчондашаванда як маротиба дар шабонарӯз баъди 10-20 дақиқа баъди оѓози кор санҷида шавад. Ҳангоми ба роҳ мондани корҳои хатарноки газ ва оташбор даврияти ченкунии газолуднокӣ бо газтаҳлилкунакҳои кӯчондашаванда бояд дар супоришнома-иҷозат нишон дода шавад ва вобаста ба шароитҳои маҳаллӣ 15-30 дақиқаро ташкил диҳад.
199. Ҳангоми аз кор баромадани сигналдиҳаки газолуднокӣ мавҷуд будани газро дар ҳавои бино ҳар 2 соат дар давоми басти корӣ санҷидан зарур аст ва натиҷаи санҷишро дар китоб навишта шавад.
200. Даромадан ба ҳудуди СГП ва воридшавии  нақлиёт танҳо бо рухсатномаҳо иҷозат дода мешавад.
201. Дар СГП бояд нигоҳбонии  шабонарӯзӣ таъмин карда шавад.

15. БА РОҲ МОНДАНИ КОРҲОИ ОТАШБОР

202. Корҳои оташбор дар ҳудуди СГП бояд мувофиқи талаботҳои Қоидаҳои бехатарии сӯхтор ҳангоми гузаронидани корҳои кафшергарӣ ва дигари оташбор дар  объектҳои хоҷагии халқ ва Дастурамали намунавӣ оид ба ташкили бехтарона гузаронидани корҳои оташбор дар объектҳои тарканда ва объектҳои таркандаю аз  оташ хатарнок.
203. Дар ҳудуди СГП ҷудо кардани ҷойҳои доимӣ барои ба роҳ мондани корҳои оташбор дар масофаи 40 метр аз гузаргоҳи (эстакадаи) базаи нигоҳдорӣ, қисмҳои амалкунандаи насосӣ-компрессорӣ ва баллон-пуркунӣ, 20 метр аз анбори баллонҳо, чоҳҳои канализатсия ва дигар ҷойҳое, ки дар онхо ҷамъшавии  газ дар натиҷаи ихроҷи газ имконпазир аст, иҷозат дода мешавад.
204. Корҳои оташбор бояд аз рӯйи супоришномаи барои корҳои хатрноки газ гузаронида шаванд, ки дар он бояд иловатан нишон дода шаванд:
- ному насаб ва номи падари шахси масъул барои тайёр кардан ва гузаронидани корҳои оташбор;
- номгӯй ва пайдарҳамии иҷрои чорабиниҳои тайёрӣ;
- чораҳои бехатарӣ ҳангоми гузаронидани корҳои оташбор.
205. Супоришнома бояд аз тарафи шахсони барои гузаронидани корҳои тайёрӣ ва асосӣ масъул ба имзо расонида, бо сардори дастаи ихтиёрии сӯхтор ва аз тарафи сардори СГП тасдиқ шуда бошад.
206. Кафшергар ба кор бояд баъди гирифтани супоришнома ва тафтиши иҷрои чорабиниҳои зиддисӯхтор, ки дар супоришнома нишон дода шудааст, шурӯъ кунад. 
207. Пеш аз оѓози корҳои оташбор бо газтаҳлилкунак набудани газолуднокиро дар чоҳҳои (чуқуриҳои) сарпӯшҳои дуқабата надошта, каналҳо, чуқурчаҳо, чуқуриҳо ва ҷафсии пӯшидашавии палконаҳои чоҳҳои коммуникатсияҳои зеризаминӣ дар масофаи 20 метр аз ҷойи гузаронидани кор санҷида зарур аст.
208. Ҳангоми гузаронидани  корҳои оташбор бояд чораҳои дохилшавии газро ба ҷойи кор роҳнадиҳанда қабул шуда бошад. Корҳои оташбор бояд фавран қатъ карда шаванд, агар ба чораҳои қабулшуда нигоҳ накарда, пайдошавии газ ошкор карда шавад.
209. Корҳои оташбори дохилӣ ва берунӣ дар дастгоҳҳо, зарфҳо, қубурҳо ва дигар таҷҳизоти газҳои моеъ, ки дар истифодабарӣ қарор доранд, танҳо баъд аз тайёрӣ- қатъкунӣ, буѓдиҳӣ, тоза кардан иҷозат дода мешавад.
210. Ҳангоми иҷрои корҳои оташбор дар биноҳои СГП бо истеҳсолоти дараҷаи  А ва дар ҳудуди минтақаи истеҳсолии СГП рехтан ва пур кардани газҳои моеъ манъ карда мешавад.
211. Дар давоми тамоми вақти корҳои оташбор дар биноҳо бояд ҳавотозакунакҳо кор кунанд. Баъди ҳар як 0,5 соат газолуднокии биноро санҷидан зарур аст.

16.ТАЛАБОТҲОИ БЕХАТАРИИ МЕҲНАТ ВА БЕХАТАРИИ СЎХТОР 
ҲАНГОМИ ИСТИФОДАБАРИИ СГП

212. Шахси мсаъул оид ба ҳолати умумии бехатарии меҳнат дар СГП, сардори СГП мебошад.
213. Аз тарафи корхонаи хоҷагии газе ки ба он СГП тобеъ аст, бояд бо дар назар доштани шароитҳои маҳаллӣ ва хосиятҳои газҳои моеъ даструамалҳо оид ба ҳифзи бехатарии меҳнат доир ба ҳама намуди кори дар СГП иҷрошаванда таҳия ва тасдиқ карда шаванд. Ѓайр аз ин барои ҳар як СГП бояд нақшаи пешгирӣ ва барҳамдиҳии садамаҳо дар СГП дар асоси Нақшаи намунавии пешгирӣ ва барҳамдиҳии садамаҳо дар хоҷагии гази Ҷумҳурии Тоҷикистон мувофиқ ба шароитҳои СГП таҳия карда шаванд.
214. Дар нақша бояд амали ҳайат дар ҳолати сиёҳшавӣ дар биноҳои таркандаи  СГП пешбинӣ карда шаванд. 
215. Кормандони ҳамаи касбҳо ва КМТ, ки ба истифодабарии СГП банданд, бояд дастурамали муқадимавӣ, ибтидоӣ дар ҷойи кор, такрорӣ ва ҷориро оид ба бехатарии меҳнат гузаранд. 
216. Дастурамали муқадимавӣ оид ба бехатарии меҳнат барои онҳое, ки ҳамчун КМТ медароянд, бояд аз тарафи сардори СГП, сармуҳандис ё ҷонишини он, барои кормандон бошад аз тарафи муҳандис оид ба ҳифзи меҳнат ё корманди муҳандисӣ-техникии ба зиммаи он ин уҳдадориҳо гузошташуда гузаронида шавад. 
217. Кормандони аз нав қабулшуда ё ба дигар кор гузаронидашудаи ҳамаи касбҳо бояд дастурамали ибтидоиро оид ба бехатарии меҳнат дар ҷои кор пеш аз иҷозат ба кори мустақилона гузаранд. Дастурамал дар ҷои кор аз тарафи устое, ки коргар дар тобеияти он мебошад, гузаронида мешавад. Баъди гузаронидани дастурамал дар ҷои кор корманд, агар вай таҷрибаи лозимӣ ва малака надошта бошад, ба корманди корозмуда барои омӯзиши амалии қабули бехатаронаи кор вобаста карда мешавад.
218. Кормандони касбҳои ҳамакора новобаста аз ихтисос ва собиқаи кор аз рӯйи касби мазкур бояд дастурамали такрориро оид ба бехатарии меҳнат на кам баъди шаш моҳ гузаранд.
219. Дастурамали ѓайринақшавӣ оид ба бехатарии меҳнат бояд дар ин ҳол гузаронида шавад:
- таѓйирёбии раванди технологӣ, иваз кардан ё модернизатсияи таҷҳизот, ҳамчунин таѓйироти муҳими шароити меҳнат;
- вайронкунии аз тарафи кормандон қоидаҳо, меъёрҳо ва дастурамалҳо оид ба ҳифзи (бехатарии) меҳнат, ҳамчунин ҳангоми татбиқи роҳҳо ва усулҳои меҳнат, ки ба ҳодисаҳои нохуш оварда метавонанд;
- ҳодисаи нохуши дар натиҷаи вайронкунии талаботҳои бехатарии меҳнат рӯйдода;
- мавриди амал қарор додани қоидаҳои нав ва дастурамалҳо оид ба ҳифзи (бехатарии) меҳнат, мувофиқи фармоиши сардори СГП, талаботи мақомоти назорати давлатии бехатарии корҳо дар саноат ва соҳаи кӯҳкории Ҷумҳурии Тоҷикистон ҳангоми ошкор кардани дониши нокифояи кормандон оид ба ҳифзи (бехатарии) меҳнат.
220. Дастурамали ҷорӣ пеш аз саршавии кор гузаронида мешавад, ки доир ба он супоришнома-иҷозатнома тартиб дода мешавад ва дар супоришнома-иҷозатнома оид ба гузаронидани корҳо қайд карда мешавад.
221. Натиҷаҳои ҳамаи дастурамалҳои оид ба бехатарии меҳнат гузаронида бояд дар китобҳо қайд карда шаванд (варақаи шахсии дастурамалгузаронӣ).
222. Донишҳои дар давраи дастурамал гирифтаро корманди ин дастурамалро гузаронида месанҷад.
223. Шахсони масъул оид ба иҷрои қоидаҳо ва дастурҳо оид ба ҳифзи (бехатарии меҳнат) меҳнат ҳангоми иҷрои корҳо роҳбарони корҳо (устоҳо ва ѓайраҳо) мебошанд.
224. Ба кормандон бо гирифтани имзояшон бояд дастурамалҳо оид ба ҳифзи (бехатарии) меҳнат дода шуда бошанд.
225. Роҳбарияти СГП уҳдадоранд, ки кормандон ва хизматчиёнро бо либосҳои махсус,  пойафзолҳои махсус ва воситаҳои муҳофизатии инфиродии андозаҳояшон мувофиқ ба талабот бо хусусияти кори иҷрошаванда ва меъёрҳои намунавӣ таъмин намоянд. Воситаҳои муҳофизати инфиродии ба кормандон додашуда бояд тафтиш карда шаванд, кормандон бошанд оид ба тарзи истифодаи онҳо дастур гузаронида шуда бошанд. Роҳбарони корҳо бояд шахсони бе либоси махсуси мувофиқбударо ба кор иҷозат надиҳанд. Роҳбари кор уҳдадор аст, ки то саршавии кор мавҷуд будан ва дурустии воситаҳои муҳофизати инфиродӣ барои кормандонро тафтиш кунад.
226. Талаботҳои ба шахсони корҳои хатарноки газро иҷрокунанда, бояд ба дастурҳои Қоидаҳои бехатарӣ дар хоҷагии газ мувофиқат кунанд.
227. Ба кори бо асбобҳои электрикии кӯчондашаванда шахсоне бояд иҷозат дода шаванд, ки талаботи Қоидаҳои техникаи бехатарӣ ҳангоми истифодабарии дастгоҳҳои электрики истифодабарандагонро донанд.
228. Барои иҷрои корҳои кафшергарӣ кафшергароне роҳ дода мешаванд, ки омӯзиши махсус гузашта бошанд ва шаҳодатнома дар бораи супоридани имтиҳон мувофиқи Қоидаҳои санҷиши кафшергарони Ҷумҳурии Тоҷикистон ва шаҳодатнома дар бораи супоридани имтиҳон оид ба Қоидаҳои техникаи бехатарӣ дар хоҷагии газро дошта бошанд. Кафшергарони электрикӣ (барқӣ)  бояд талаботи  стандартиро 12.3.003-75-ро донанд.
229. Ба корҳои бо асбобҳои пневматикӣ кормандони дастур гузаронидашуда, ки усулҳои бехатаронаи кор бо ин асбобҳоро медонанд, иҷозат дода мешаванд.
230. Ба кашондан ва гузоштани баллонҳои бо газ пуркардашуда шахсоне иҷозат дода мешаванд, ки дастурамали дахлдор ва  омӯзиши қоидаҳои муомила бо баллонҳои пуркардашударо мувофиқи талаботҳои Қоидаҳои бехатарӣ дар хоҷагии газ гузашта бошанд.
231. Барои иҷрои корҳо бо спиртҳои техникӣ бояд кормандони аз ҳама ихтисосмандтари синнашон аз 18 хурд набуда таъин карда шаванд. Руйхати шахсоне, ки барои кор бо спиртҳо иҷозат дода мешаванд, бояд бо фаромони корхона муайян карда шаванд.
232. Мувофиқи қонунгузории амалкунанда оид ба меҳнат ба корҳои боркунию-борфарорӣ шахсони синнашон аз 18 хурд набуда, ки дастурамали истеҳсолиро оид ба бехатарии меҳнат гузаштаанд, иҷозат дода мешаванд.

233. Меъёрҳои ҳадди охирини имконпазири борҳо ҳангоми бардоштан ва ҷойивазкунии вазниниҳо бо даст бояд қабул карда шаванд. Ба массаи бори бардошташаванда ва аз ҷое ба ҷое гузаронидашаванда массаи зарф (ҷилд) ва борпечонӣ дохил карда мешавад. Бардоштани бор дар тахтапулҳои баландиашон на зиёда аз 3 м иҷозат дода мешавад. 

17. ИҶРО КАРДАНИ КОРҲОИ ХАТАРНОКИ ГАЗ

234. Корҳои хатарноки газро лозим аст, ки мувофиқ ба талаботҳои Қоидаҳои бехатарӣ дар хоҷагии газ ба иҷро расонида шаванд.
235. Корҳои оид ба бартарафсозии садамаҳо бе супоришнома барои корҳои хатарноки газ то бартарафсози таҳдидҳои бевосита ба одамон ва арзишҳои моддӣ иҷро карда мешаванд.
236. Корҳо оид ба рехтани газҳо аз систернаҳои роҳи оҳан ва автомобилӣ, пур кардани баллонҳо бо газҳои моеъ, автосистернаҳо ва зарфҳои базаи нигоҳдорӣ, рехтани гази бухорнашуда аз баллонҳо дар ҷараёни истифодабарӣ бе супоришнома тибқи дастурамалҳои истеҳсолии (технологии) тасдиқгардида барои ҳар намуди кор ба иҷро расонида мешаванд.
237. Аввалин бор пуркунии зарфҳо ва автосистернаҳо, ҳамчунин корҳои кафшергарӣ бояд аз рӯйи супоришнома мувофиқи нақшаи тасдиқнамудаи сармуҳандиси СГП ба иҷро расонида шаванд. Дар нақшаи кор пайдарҳамии иҷрои корҳо, тартиби ҷо ба ҷогузории одамон, номгӯйи механизмҳои зарурӣ ва асбобу анҷом, ҳамчунин чорабиниҳоеро, ки бениҳоят бехатарона бурдани корҳоро таъмин менамоянд, дар бар гирифта мешавад. Дар нақшаи кор ҳамчунин шахсони масъул барои гузаронидани ҳар як намуди корҳои хатарноки газ ва шахси роҳбар ва ҳамоҳангсозии корҳоро ба роҳмонанда нишон дода мешавад. Супоришномаҳо оид ба гузаронидани корҳои кафшергарӣ бояд бо сардори ДПД мувофиқа карда шаванд. Корҳои кафшергарӣ бояд  аз рӯйи талаботҳои Қоидаҳои мазкур иҷро карда шаванд.
238. Корҳои хатарноки газ, чун қоида, бояд дар вақти равшан иҷро карда шаванд. Бартарафсозии садамаҳо дар дилхоҳ вақти шабонарӯзҳо ба иҷро расонида мешаванд. 
239. Ҳангоми иҷрои корҳои хатарноки газ ҳамаи корҳо бояд бо воситаҳо ва лавозимотҳои зарурии муҳофизатии пешакӣ тафтишкардашуда ва озмоиш гузаронидашуда, ки ба намуди кори иҷрошаванда мувофиқат мекунанд, таъмин карда шуда бошанд. 
240. Вобаста аз шароитҳои маҳаллӣ роҳбарият бояд имконияти ба амалбарории чораҳои иловагии бехатари иҷрои корҳои хатарноки газ беҳтаркунандаро пешбинӣ намояд. Чорабиниҳои иловагӣ набояд ба Қоидаҳои мазкур ва Қоидаҳои бехатарии хоҷагии газ мухолифат кунанд.
241. Ҳангоми иҷрои корҳои хатарноки газ дар зарфҳо, чоҳҳо, чуқуриҳо ва дигар ҷойҳои ба ин монанд дастурҳои Қоидаҳои бехатарии хоҷагии газро ба роҳбарӣ гирифтан зарур аст.
242. Ҳангоми набудани лавозимотҳои махсус (ҳалқаҳо, фуромадгоҳҳои нишебдор (моил) барои фаромадан ва боло баромадан дар чоҳҳо, чуқуриҳо ва амсоли инҳо, дар ҷойи иҷрои корҳо лозим аст зинапояи металлӣ, ки бояд лавозимот барои банд кардани он дар ҳолати устувор дар канорҳои чоҳ, чуқурӣ, палконаи зарф ва ѓайраро дошта бошад,  гузошта шавад. Чораҳои огоҳикунандаро барои пешгирии пайдошавии шарора ҳангоми истифодаи зинапоя пешбинӣ кардан зарур аст.
243. Шахсоне, ки корҳои хатарноки газро дар зарф, чуқурӣ ва дигар ҷойҳои ба ин монад иҷро мекунанд, бояд бо пойафзолҳои бе наъли кафш ва мехчаҳои пӯлодин дошта бошанд. Дар акси ҳол ба пойафзол бояд калӯш пӯшида бошанд ва ё ҷойи корро бо гилемчаҳои резинии диэлектрикӣ пӯшонанд  (маводи лӯлапеч).
244. Ҳангоми кор дар муҳити газнок калид, болѓа ва босқони аз металли шароранадиҳандаро истифода бурдан зарур аст. Ҳангоми набудани чунин асбоб қисми бурранда ва зарбарасонӣ асбоби истифодашаванда бояд бо равѓани мошин, солидол ва бо дигар равѓани консистентӣ барои пешгирии пайдошавии шарора бисёр молида шуда бошанд.
245. Васл кардани асбобҳои электрикӣ бе штепсел ва хонаҳои штепселӣ манъ карда мешавад.
246. Дастаҳои асбобҳои электрикӣ ва воридаҳои  симҳои онҳо бояд изолятсияи боэътимод, ки дурустиашон пеш аз додани асбоб зарур аст бояд тафиш карда шаванд, дошта бошанд. Ҳангоми ошкор кардани шиддат дар танаи  асбоби электрикӣ кор бо онҳо бояд фавран қатъ карда шавад. 
247. Асбобҳои электрикӣ бояд аз шабакаҳои электрикӣ ҳангоми ёфтан кардан ё танаффуси кор бо асбобҳои электрикӣ ё танаффуси барқтаъминкунӣ дар вақти кор қатъ карда шаванд.
248. Ҳангоми кор дар муҳити газолуд зарур аст, ки лампаҳои электрикии аз ҷое ба ҷое гузаронидашавандаи аз тарқиш химояшаванда иҷро карда шуда ба кор бурда шаванд. 




18.ТАЛАБОТҲО БА ҶАРАЁНИ ТЕХНОЛОГӢ, ТАҶҲИЗОТ 
ВА ТАШКИЛИ ҶОЙҲОИ КОРӢ

249. Ҷараёнҳои технологӣ дар сехҳо, шӯъбаҳо ва дастгоҳҳои берунии СГП бояд мувофиқи дастурамалҳои истеҳсолӣ (технологӣ), ки тартиб ва қоидаҳои иҷрои кор ва амалиётҳои истеҳсолиро муқаррар менамоянд,  иҷро карда шаванд.
250. Пур кардани зарфҳо бо газҳои моеъ на зиёда аз 85 % ҳаҷми геометрии зарфҳои рӯизаминӣ ва зеризаминӣ ҳангоми фарқияти газҳо дар рафти пуркунӣ ва нигоҳдорӣ дар зарфи пуркардашуда на зиёда аз 40 0С, ҳангоми фарқияти калони ҳарорат меъёри пуркунӣ мутаносибан бояд кам карда шавад. Зарфҳои зеризаминиро на зиёдтар аз 90 % ҳаҷми геометрии зарф бо шарти таҷҳизонидани онҳо бо найчаи ченкунии дахлдор пур кардан мумкин аст.
251. Дар ҳама ҳолатҳо ҳангоми пур кардани зарфҳо бо газҳои моеъ лӯкидон ё вентилҳо дар трубопроводҳо бояд ба сӯи равиши ҳаракати газ бо эҳтиёткорона бе такондиҳӣ барои рӯй надодани зарбаи гидравликӣ кушода шавад. 
252. Ҳангоми корҳои таъмирӣ ба қисмҳо ҷудокунии арматура, пайвастагиҳои мурватӣ ва ҳалқапайвандҳои қубурҳои газро баъди боддиҳии қубурҳои газ бо ҳаво ё бо газҳои инертӣ бо риояи талаботҳои Қоидаҳои бехатарӣ дар хоҷагии газ иҷро кардан зарур аст.
253. Агар ҳангоми кашондан ё гузоштани баллон ихроҷи газ ошкор гардад ё дигар нодурустӣ  ошкор гардад, он гоҳ гузоштани  чунин баллон ба истифодабарандагон манъ карда мешавад. Ин хел баллон бояд ба истгоҳи газпуркунӣ баргардонида шавад.
254. Ихроҷ бояд бо моеи  собундор ё асбоб муайян карда шавад. Муайян кардани ихроҷи газ бо оташ қатъиян манъ карда мешавад.
255. Гузаронидани таъмири дилхоҳ баллонҳои  бо газҳои моеъ пуркардашуда, аз он ҷумла таъмири ҳатто вентилҳо манъ карда мешавад.
256. Нақлиёти махсуси бо газро дар ҷойҳои бо оташи кушод мондан манъ карда мешавад. Кашидани тамоку дар назди автомашина ва дар даруни кабинаи он манъ карда мешавад.
257. Рӯдаҳои резинию матоӣ, ки ҳангоми гармкунӣ барои бартарафсозии танбаҳои яхӣ дар онҳо истифода бурда мешаванд, бояд дар пайвастшуда барои пешгирии кандани шланг боэътимод маҳкам карда шуда бошанд.
258. Ҳангоми сар додани буѓ аз дег ба қубури газ лӯкидони дегро бояд барои пешгирии вайрон  шудани нӯгҳои буѓгузарони шлангӣ оҳиста-оҳиста кушода шавад.
259. Рехтани ҳалкунандаҳо ба зарфҳо ё қубури газ бояд ба воситаи олат иҷро карда шавад. Коргар бояд либоси махсус, противогази шлангӣ дошта бошад, дастҳояш бошад бояд бо дастпӯшакҳои резинӣ муҳофизат шуда бошанд.
260. Ташкили ҷойи кор бояд бехатарии иҷрои корҳоро таъмин намояд. Ҷойҳои корӣ дар ҳолатҳои зарурӣ бояд панҷара (девор, тавора), дастгоҳҳои муҳофизавӣ ва пешгирикунанда (эҳтиётӣ) ва ҷиҳоз дошта бошанд. Ҳангоми коре, ки сохтани тахтаҳои  сохтмониро металабад, такягоҳҳои барои сохтани фарш бояд боэътимод бошанд. Дар ҷойи корӣ будани одамони бегона манъ карда мешавад.
261. Мошинҳо, механизмҳо, таҷҳизот, инвентар, асбобҳо ва ҷиҳоз  бояд ба хусусияти кори иҷрошаванда мувофиқат кунад ва дар ҳолати  дуруст бошанд. Қисмҳои ҳаракаткунанда ва чархзанандаи мошин ва механизмҳо  (дастгоҳҳо) дар ҷойҳои дастраси одамон бояд панҷара гирифта шуда бошанд. Мошин ва механизмҳои (дастгоҳҳои) коркардаистодаро бе назорат мондан манъ аст.
262. Барои иҷрои корҳо дар зарфҳои пӯшида на кам аз 3 корманд, ки бо воситаҳои ҳимояи инфиродӣ таъминанд, талаб карда мешавад. Дар ин ҳолат ду нафари онҳо бояд аз беруни зарф, барои назорат оид ба бехатарона бурдани кори корманди дар даруни зарфбуда, воқеъ бошанд. Ба корманди дар даруни зарфбуда бояд камарбанди муҳофизатӣ бо банд, ки нӯгаш на кам 2 метр бояд дар дасти одам бошад, дошта бошад. 
263. Барои равшан кардани даруни зарф бояд чароѓхои дар берун гузошташуда  ё лампаҳои аз ҷое ба ҷое гузаронидашаванда шиддаташон на зиёда аз 12В буда, ки бо сеткаҳои муҳофизавӣ ҳимоя шудаанд, истифода бурда шаванд. Ресмони чароѓи аз ҷое ба ҷое гузаронидашаванда бояд дар найчаи резинӣ дароварда шуда бошад.
264. Барои иҷрои корҳои кафшергарӣ дар дастгоҳҳои берунӣ баъди борон ё барфбод кафшергар ѓайр аз либоси махсус бояд дастпӯшакҳои диэлектрикӣ, калӯш ва гилемча дошта бошад.
265.Барои ҳайати хизматрасон ва таъмиргар дар вақти кор дар ҳавои кушод ҳангоми ҳарорати паст давомнокии рӯзи корӣ, ҳамчунин давомнокӣ ва миқдори танаффусҳо барои гармкунӣ бояд мувофиқи қонунгузории амалкунанда муқаррар карда шавад.
266. Дар вақти танаффуси нисфирӯзӣ дар биноҳои истеҳсолии СГП будан манъ карда мешавад.


19.ТАЛАБОТИ БЕХАТАРИИ СЎХТОР

267. Барои таъмини бехатарии сӯхтори СГП сардори СГП ҷавобгар аст (масъулият дорад), барои сехҳои алоҳида бошад, шуъбаҳо ва қитъаҳои истеҳсолӣ, роҳбарони қисмҳо ва шахсони уҳдадориҳои онҳоро ба иҷро  расонанда.
268. Дар СГП бояд дастурамалҳое таҳия карда шаванд, ки талаботҳои бехатарии сӯхторро чӣ барои сехҳои алоҳида, шӯъбаҳо, дастгоҳҳои берунӣ ва иншоотҳо, ҳамчунин барои СГП дар маҷмӯъ дар бар гиранд. Дастурамалҳо бояд дар асоси Қоидаҳои намунавии бехатарии сӯхтор барои корхонаҳои саноатӣ, ки аз тарафи Хадамоти давлатии оташнишонии Вазорати корҳои дохилии Ҷумҳурии Тоҷикистон, тасдиқ шудааст ва Қоидаҳои мазкур таҳия карда шавад.
269. Дастурамали умумӣ оид ба бехатарии сӯхтор дар СГП аз тарафи сардор ба имзо расонида шуда, аз тарафи роҳбари корхонаи хоҷагии газ (дар корхонаи саноатӣ) тасдиқ карда мешавад, ки СГП ба он тааллуқ  дорад. Дастурамалҳои иншоотӣ оид ба бехатарии сӯхтори сехҳо, дастгоҳҳо, қитъаҳои истеҳсолӣ ва дигарҳо дар асоси дастурамали умумӣ таҳия карда шуда, аз тарафи роҳбари қисм имзо карда мешавад ва сардори  СГП онро тасдиқ мекунад.
270. Дастурамали умумӣ оид ба бехатарии саноатӣ бояд пешбинӣ намояд:
- талаботҳо ба нигоҳдории ҳудуд, роҳҳо ва даромадгоҳҳо ба биноҳо, иншоотҳо ва манбаҳои обтаъминкунӣ;
- тартиби иҷрои корҳои аз оташ хатарнокро дар ҳудуди СГП;
- тартиби иҷозати ҳаракати нақлиёт дар ҳудуди СГП;
- ҷойҳое, ки дар онҳо истифодабарии оташ манъ карда шудааст;
- ҷойҳои барои тамокукашӣ;
- ҷойҳои ҷойгиронӣ ва тартиби нигоҳдории воситаҳои сӯхторхомӯшкунӣ, алоқаи сӯхтор ва сигналдиҳӣ.
271. Дастурамалҳои иншоотии сехҳо, дастгоҳҳо, қитъаҳои истеҳсолӣ, парки зарфҳо, эстакадаи резиш ва амсоли инҳо бояд пешбинӣ намоянд:
- чорабиниҳо барои ҷараёнҳои алоҳидаи истеҳсолот, ки риоя нагардиданашон мумкин аст ба амалоии сӯхторро ба вуҷуд оранд;
- тартиби ҷамъоварӣ, нигоҳдорӣ ва дур кардани материалҳои  равѓанолуди поккунӣ ва нигоҳдории либосҳои махсус;
- тартиби рӯбучин ва тоза кардани ҷойҳо аз маҳсулотҳои нафтии резондашуда;
- чорабиниҳо баъди ба анҷомрасии рӯзи корӣ-қатъ намудани агрегатҳо ва дастгоҳҳо аз шабакаи барқӣ, аз нав пӯшондани  лӯкидонҳо дар қубурҳо, рӯбучин кардани ҷойҳои корӣ, ҳамчунин дигар корҳо, ки аз хусусиятҳои ҷараёни  технологии истеҳсолот бармеоянд;
- усулҳои ба кор андохтани воситаҳои аваллин ва дигари сӯхторхомӯшкунӣ;
- уҳдадориҳои кормандони сех, ҳайати хизматрасони дастгоҳҳои беруна ва дигар қитъаҳои истеҳсолӣ дар ҳолати рӯй додани сӯхтор (даъвати  командаи сӯхтор, манъ кардани таҷҳизоти технологӣ, аз нав пӯшондани  лӯкидонҳо дар қубурҳо, резервуарҳо, хомӯш кардани сӯхтор бо ёрии воситаҳои СГП).
272.Ѓайр аз ин дар дастурамалҳо оид ба бехатарии сӯхтор ҷойҳое нишон дода мешаванд, ки дар он ҷо тамокукашӣ ва истифодаи оташи кушод манъ аст.
273. Ҳамаи дастурамалҳо оид ба бехатарии сӯхтор дар СГП бояд бо Нақшаи тасдиқгардидаи маҳдудкунӣ ва бартарафсозии садамаҳо мувофиқат карда шаванд.
274. Роҳбарони корхонаҳои хоҷагии газ (корхонаҳои саноатӣ), ки ИГП ба онҳо дахл дорад, уҳдадоранд:
- дастрас намудани воситаҳои сӯхторхомӯшкуниро пешбинӣ намоянд;
- назорат кардани иҷрои чораҳои бехатарии сӯхтор, ки дар Қоидаҳои мазкур дарҷ гаридаанд, инчунин қарорҳои ҳатмии раисони шаҳру ноҳияҳо ва фармонҳои корхонаи хоҷагии гази ҷумҳуриявиро доир ба масъалаҳои ҳифзи сӯхтор.
275. Роҳбарияти СГП уҳдадоранд:
- шахсони масъулро барои бехатарии сӯхтори сехҳо, дастгоҳҳо, қитъаҳои истеҳсолӣ, биноҳо ва иншоотҳо таъин намоянд;
- аз ҳисоби кормандон, хизматчиён ва КМТ истгоҳи газпуркунӣ дастаи ихтиёрӣ ва комиссияи сӯхторӣ-техникиро ташкил намоянд. Масъалаи оид ба ташкили комиссияи сӯхторӣ-техникӣ аз тарафи маъмурияти корхонаи хоҷагии газ (корхонаи саноатӣ), ки СГП-и мазкур ба он марбут аст, ҳал карда мешавад. Вазифаҳо оид ба хизматрасонии СГП мумкин аст аз тарафи комиссияи сӯхторӣ-техникии корхона ба иҷро расонида шаванд;
- дар биноҳои истеҳсолӣ, маъмурӣ, анбор ва ёрирасон реҷаи зиддисӯхтории ҳатмиро муқаррар намоянд (ҷойҳои барои тамокукаширо ҷиҳозонанд, ҷойҳои нигоҳдории материалҳои поккунии равѓанолудшуда, либосҳои махсусро муайян намоянд ва ҷиҳозонанд, тартиби аниқи чорабиниҳоро баъди анҷоми кор муайян намоянд, инчунин дигар чораҳои бехатарии сӯхторро. ки аз хусусиятҳои ҷараёни технологии истеҳсолот бармеоянд, муайян намоянд);
- ҳолати бехатарии сӯхтори иншоотҳои СГП, қобилияти ҷангии дастаи ихтиёрии сӯхторро тафтиш намоянд;
- дар СГП гузаронидани дастурдиҳӣ ва машѓулиятҳо доир ба ҳади сӯхторӣ-техникиро ташкил намоянд.
276. Шахсони масъул оид ба таъмини бехтарии сӯхтор дар иншоотҳои СГП уҳдадоранд:
- хатари (хавфи) сӯхтории ҷараёни технологии истеҳсолотро донанд ва қоидаҳои амалкунандаи реҷаи зиддисӯхторро дар иншоот иҷро намоянд;
- риоя гардидани талаботҳои муқарраргардидаи реҷаи зиддисӯхторро аз тарафи кормандон назорат баранд;
- оид ба иҷрои саривақтии чорабиниҳои мақомоти Хадамоти давлатии оташнишонии Вазорати корҳои дохилӣ  диққат диҳанд (назорат кунанд);
- гузаронидани корҳоро бо истифодаи оташи кушод (корҳои оташбор) бе рухсати хаттии сармуҳандис ё сардори СГП иҷозат надиҳанд;
- ба банд кардани даромадгоҳҳои сӯхторӣ ба биноҳо ва иншоотҳо, манбаҳои обтаъминкунӣ, инчунин гузаргоҳҳо ба биноҳо ва гузаргоҳҳо ба таҷҳизотҳои зиддисӯхтор роҳ надиҳанд;
- таъиноти  таҷҳизотҳои зиддисӯхторро донанд ва онҳоро кор фармуда тавонанд;
- дурустӣ  ва омодагии воситаҳои сӯхторхомӯшкунӣ, алоқа ва сигналдиҳиро ба амалиёт мувофиқи ҷадвали аз тарафи сармуҳандиси СГП тасдиқгардида, вале на кам аз 1 маротиба дар як сол, тафтиш намояд;
- дурустии системаҳои ҳавотозакунӣ, гармидиҳӣ, таҷҳизотҳои барқӣ,  таҷҳизотҳои технологиро тафтиш намояд ва чораҳо оид ба бартарафсозии вайрониҳо қабул намояд;
- бетаъхир ба роҳбарияти СГП (ташкилоти болоӣ) дар бораи ҳамаи қоидвайронкуниҳои бехатарии сӯхтор ва нодурустиҳои таҷҳизотҳои зиддисӯхтор хабар диҳад ва чораҳо оид ба бартарафсозии нодурустиҳоро қабул намояд;
- ҳолати бехатарии сӯхторро пеш аз маҳкам кардани иморат бо ба итмом расидани кор тафтиш намояд;
- дар ҳолати сар задании сӯхтор фавран дастаи сӯхторро даъват кунад ва ба  хомӯш кардани сӯхтор бо воситаҳои мавҷуда шурӯъ кунад.
277. Ҳамаи кормандон ва хизматчиён бояд тайёриро  оид ба бехатарии сӯхтор дар системаи омӯзиши истеҳсолӣ гузашта бошанд. Тайёр кардани КМТ, хизматчиён ва кормандон оид ба бехатарии сӯхтор бояд аз дастурдиҳӣ (ибтидоӣ ва такрорӣ) ва машѓулиятҳо оид ба ҳади сӯхторӣ-техникӣ, ки онро бо омӯзиши  бехатарии меҳнат бо ҳамин хел даврият якҷоя кардан мумкин аст, иборат бошад. Барномаи тайёркунӣ оид ба бехатарии сӯхтор мувофиқ  ба Қоидаҳои намунавии бехатарии сӯхтор барои корхонаҳои саноатӣ тартиб дода мешавад ва аз тарафи сармуҳандиси корхонаи хоҷагии газ (корхонаи саноатӣ), ки СГП ба он тобеъ аст, тасдиқ карда мешавад.
278. Дастурдиҳии ибтидоӣ оид ба бехатарии сӯхторро бояд ҳар як КМТ, хизматчиён ва кормандони нав ба кор қабулшуда, аз он ҷумла муваққатан ба кор қабулшавандагон,  гузаранд. Шахсони дастурдиҳии оид ба бехатарии сӯхторро нагузашта ба кор роҳ дода намешаванд. Дастурдиҳии оид ба бехатарии сӯхтори кормандон ва хизматчиёнро якҷоя бо дастурдиҳии оид ба бехатарии меҳнат гузаронидан мумкин аст.
279. Дастурдиҳии  такрорӣ дар ҷойи кор аз тарафи шахси масъули оид ба бехатарии сӯхтори сех, қисм, қитъаи истеҳсолӣ ва амсоли инҳо гузаронида мешавад. Дастурдиҳӣ ҳангоми гузаронидани кормандон ва хизматчиён аз як сех ба дигараш ҳатмист.
280. Омӯзиш аз рӯйи барномаи минимуми сӯхторӣ-техникӣ бояд дар сехҳо, қисмҳо, дар дастгоҳҳо, қитъаҳо ва амсоли инҳо гузаронида мешавад.
281. Бо тамом шудани  омӯзиши ҳади сӯхторӣ-техникӣ аз кормандони бояд санҷиш қабул карда шавад. Натиҷаи санҷиш оид ба минимуми сӯхторӣ-техникӣ бо ҳуҷҷатҳои дахлдор, ки дар он баҳои аз худкунии мавзӯъ нишон дода мешавад, ба расмият дароварда мешавад.
282. Сардори СГП тибқи фармон бояд барои дастурдиҳии оид ба бехатарии сӯхтор ва ҳади сӯхторӣ-техникӣ муқаррар намояд:
тартиб, мӯҳлатҳо ва ҷойи омӯзиш;
тартиби роҳхат ба омӯзиши кормандони ба кор қабулшаванда ва баҳисобгирии омӯзиш;
номгӯйи сехҳо ё касбҳо, кормнадоне, ки бояд омӯзиш гузаранд;
номгӯйи шахсони мансабдор, ки ба зиммаи онҳо гузаронидани дастурдиҳӣ ва машѓулиятҳо гузошта мешавад.

283. Масъулияти риояи қоидаҳои муқарраршудаи зиддисӯхтор дар ҳар як ҷойи корӣ ба коргаре, ки қитъаи мазкури кориро хизмат мерасонад, гузошта мешавад. Уҳдадории вай нигоҳдории дуруст мебошад, дар ҳолати зарурат бошад саривақт истифодабарии таҷҳизоти зиддисӯхтор, ки ба ҷойи кори мазкур вобаста карда шудааст.
284. Дар мавсими зимистон гидрантҳои сӯхтор бояд аз барф тоза карда шаванд, сарпӯшҳои  чоҳҳои гидрантҳо бошад аз ях. Гидрантҳо барои пешгирӣ кардани яхбандӣ бояд гарм карда шуда бошанд.
285. Дар ҳар як баст бояд фишори об ба воситаи манометр дар қубурҳои зиддисӯхтор санҷида шаванд.
286. Истифодабарии таҷҳизот ва инвентарҳои зиддисӯхтор барои эҳтиёҷоти хоҷагӣ қатъиян манъ карда мешавад.
287. Хобондани қитъаҳои алоҳидаи шабакаи қубур, гидрантҳои сӯхтор ва ҷумакҳо, паст кардани фишори муқарраргардида дар шабакаи қубур баъди мувофиқа бо сардори ДИС иҷозат дода мешавад.
288. Ба истгоҳҳои насосӣ, дар қубури зиддисӯхтор барои баланд кардани фишори об таъин шудаанд, бояд аз ҳисоби шахсони корманди СГП, ки насосҳоро ба ҳаракат дароварда метавонанд, назорати техникӣ таъмин карда шавад.
289. Ҷойҳои гузоштани лӯкидонҳо дар шабакаи қубури зиддисӯхторӣ бояд бо аломатҳои махсус  нишон дода шаванд. 
290. Ҳангоми мавҷуд будани манбаъҳои табии таъмини об (дарёҳо, кулҳо, ҳавзҳо) дар ҳудуди СГП ё бевосита дар наздикӣ аз СГП барои рафтан ба онҳо бояд роҳҳои қуллай ё пирсҳо барои гузоштани автомобилҳои сӯхторнишонӣ, инчунин олати гирифтани об дар давраҳои тобистон ва зимистони сол сохта шуда бошанд.
291. Роҳбари корхонаи хоҷагии газ ва роҳбарияти СГП бояд оид ба нигоҳдории масофаи бехатарии зиддисӯхторӣ байни СГП ва корхонаҳои ҳамсоя, биноҳои истиқоматӣ ва ҷамъиятӣ, ки ба СГП тааллуқ надоранд, назорат муқаррар намоянд.
292. Ҳамаи биноҳои истеҳсолӣ ва ёрирасони сехҳо, инчунин ҳудуди СГП бояд тоза нигоҳ дошта шаванд, партовҳои истеҳсолӣ, ахлот ва амсоли инҳо бояд саривақт ѓундошта гирифта шаванд ва ба ҷойи аз ҷиҳати сӯхтор бехатар кашонида шаванд. Моеъҳои тездаргиранда ва сӯзанда бояд фавран аз бино хориҷ карда шаванд.
293. Гузаргоҳҳо, баромадгоҳҳои асосӣ ва эҳтиётӣ, долонҳо, тамбурҳо, катакҳои зинапояҳо ва ҷойҳои ҷойгиронии воситаҳои сӯхторхомӯшкунӣ набояд бо ягон хел ашёҳо, маводҳо ва таҷҳизотҳо банд карда шуда бошанд. Ба сохтани анбор, устохона ва амсоли инҳо дар таги печҳои катакҳои зинапояҳо иҷозат дода намешавад.
294. Корҳо оид ба хизматрасонӣ ва таъмири шабакаҳои барқӣ ва таҷҳизотҳои барқӣ бояд дар мувофиқа бо ҚТИ ва КТБ ва мувофиқи талаботҳои Қоидаҳои мазкур ба иҷро расонида шаванд. 
295. Худсарона аз нав таҷҳизонидани шабакаҳои барқӣ, сохтани сими барқи муваққатӣ, гузоштани муҳофизаткунакҳои дараҷаи дурустиашон тафтишнашуда ва ба истифода бурдани асбобҳои ѓайристандартии гармкунӣ манъ карда мешавад.
296. Шустани фаршҳо, деворҳо ва таҷҳизотҳо, ҳамчунин либосшӯӣ бо бензин ва дигар моеҳои тездаргиранда ва сӯзанда манъ аст. Либоси таркардашуда бо ин моеъҳо дар рафти кор бояд шуста ва дар ҳавои дур аз манбаи оташи кушод хушк карда шавад. Либоси махсус бояд дар хонаи маишӣ, ҷевонҳои инфиродӣ дар ҳолати овезон нигоҳ дошта шавад. Дар киссаҳои либоси махсус гузоштани латтаҳои дар равѓан олуда ва маводи поккунӣ манъ аст.
297. Нигоҳдории либосҳои махсус дар дастгоҳи дуредгарӣ, дар қуттиҳо ва дар ҷойҳои корӣ манъ аст.
298. Гарм кардани қубурҳои гармкунии яхкарда, ҳамчунин қубурҳои канализатсионӣ дар биноҳо бо оташи кушод (бо лампаҳои лаҳимкорӣ, бо манқалҳо ва амсоли инҳо) манъ аст. Бо ин мақсад бояд оби ҷӯш, буѓ, қуми гармкардашуда ва дигарҳо истифода бурда шавад. Гарм кардан бо оташи кушод берун аз биноҳо бояд мувофиқи қоидаҳои гузаронидани корҳои оташбор ба ҷо оварда шавад.
299. Овехтан ва паҳн кардани либос ва дигар ашёҳо дар қубурҳои буѓӣ, радиаторҳо, калориферҳо, дегҳо барои хушккунӣ манъ аст. Ҳамчунин ба анборкунии маводи сӯзанда дар назди қубурҳои буѓӣ, радиаторҳо, калориферҳо ва дигарҳо иҷозат дода намешавад. 
300. Чизҳои қимматдор дар анборҳо бояд дар рафҳои махсус бо риояи масофаҳои муқарраргардида ва меъёрҳои пур  кардани бинои анбор нигоҳ дошта шаванд.
301. Дар анборҳо манъ аст:
- тамокукашӣ ва истифодаи оташи кушод;
- банд кардани гузаргоҳҳо ва баромадгоҳҳо;
- маҳкам кардани дарҳо дар қулфҳои душворкушодашаванда ва зада маҳкам кардани баромадгоҳҳои эҳтиётӣ;
- нигоҳ доштани зарфи холӣ ва борпечонӣ;
- якҷоя бо чизҳои қимматдор нигоҳ доштани моеҳои зуддаргиранда ва сӯзанда (рангубори нитратӣ, лакҳо, равѓан ва дигарҳо);
- нигоҳ доштани либоси равѓанолуд.
302. Партовҳо ва ахлотро зарур аст, ки ҳар рӯз аз бинои анбор тоза карда шаванд.
303. Шахси масъул оид ба чизҳои қимматдор, пеш аз маҳкам кардани анбор уҳдадор аст, ки ҳамаи биноро тафтиш намояд ва фақат ба ҳолати бехатарии сӯхтори онҳо боварӣ ҳосил кардан анборро маҳкам кунад ва рубилники аз беруни иморат гузошташударо хомуш карда, шабакаҳои барқиро қатъ кунад.
304. Ҳамаи биноҳо, дастгоҳҳо ва иншоотҳои дар минтакаи истеҳсолии СГП ҷойгир кардашуда бояд бо воситаҳои аввлини сӯхторхомӯшкунӣ тибқи Қоидаҳои бехатарӣ дар хоҷагии газ, иншоотҳои минтақаи ёрирасон бошанд тибқи Қоидаҳои намунавии бехатарии сӯхтор барои корхонаҳои саноатӣ таъмин карда шуда бошанд.
305. Дар назди ҳар як дастгоҳи телефонӣ бояд лавҳача бо нишон додани рақами телефонии дастаи сӯхтор барои даъвати он дар ҳолати ба амал омадани сӯхтор овезон  карда шуда бошад.

20. ИСТИФОДАБАРИИ ТАҶҲИЗОТИ ЗИДДИСЎХТОР

306. Дурустии асбоби зиддисӯхтор бо муоинаи берунӣ муайян карда мешавад. Асбоб бояд тоза, бе тарқиш, ҷойҳои нимшикан ва қатъ кардагӣ набошад, ҷойҳои кории асбоб бояд тез карда (тарошида) шуда бошанд.
307. Арматураи пайвасткунандаи асбоби зиддисӯхтор бояд на кам аз як маротиба дар як моҳ тафтиш карда шавад. Дар ин ҳолат ҳатман зичии қуббачаҳо барои васл кардани рӯдаҳо тафтиш карда мешавад.
308. Чоҳҳои сӯхтор бояд дар як моҳ як маротиба тафтиш карда шаванд, дар ин ҳолат бояд ҷойҳои чоҳҳо набояд пачақшуда  бошад, қуббачаҳои пайвасткунанда аз назар гузаронида шаванд, мавҷуд будан ва ҳолати қабатҳо, мустаҳкамии тасмаи кифтӣ тафтиш карда шаванд, чоҳҳо аз чанг ва лой тоза карда шаванд, инчунин пайвастагиҳои мурватӣ, ҷуммакҳо ва дастаҳо равѓан молида шаванд.
309. Рӯдаҳои  сӯхторхомушкунӣ бояд дар як сол як маротиба озмоиши гидравликӣ гузаронида шаванд. Озмоиши гидравликиро бо роҳи баланд кардани фишор бо тартиби зерин мегузаронанд:
- рӯдаро оҳиста-оҳиста то дур кардани ҳаво аз он бо об пур мекунанд ва бо фишори 0,2-0,4 МПа (2-4 кгс/см2) дар муддати 5 дақиқа тар мекунанд, ки баъди он обро сар медиҳанд;
- аз нав оҳиста-оҳиста дар муддати 2 дақиқа фишорро то ба корӣ бардошта ба рӯда об сар медиҳанд;
- рӯдаро зери фишори корӣ 3 дақиқа нигоҳ медоранд (рӯда бояд сӯрох нашавад).
310. Оташхомӯшкунакҳои ангидриди карбондор на кам аз ду маротиба дар як моҳ аз тафтиш гузаронида шуда, як маротиба дар 3 моҳ барои санҷиши миқдори ангидриди карбони талаб кардашаванда баркашида мешаванд. Натиҷаҳои санҷиш бояд дар китоби баҳисобгирӣ қайд карда шаванд. Ҳангоми камшавии массаи заряд зиёдтар аз 10 % оташхомӯшкунак бояд дар истгоҳи заряддиҳӣ боз заряд дода шавад. Оташхомӯшкунакҳо бояд пломба  зада шуда бошанд ва даҳони дуруст дошта бошанд. 
311. Дар ҳолати даргирифтани газ дар назди зарфҳои рӯизаминӣ барои пешгирии фишор дар онҳо фавран обдиҳӣ  ва  пардаи обии зиддисӯхторро васл кардан зарур аст. Дар ҳолати агар камӣ кунад (нокифоя будани)  бояд зарфҳо фавран бо насоси  пурзӯри обпошӣ об зада шавад. 
312. Ҳангоми рӯй додани оташ дар наздикии систернаҳои роҳи оҳан бояд онҳо фавран аз ҳамдигар ҷудо карда шуда, ба ҷои бехатар бурда шаванд, дар ҳолати ѓайриимкон будан систернаҳо бо фавораи пурзӯри об аз насоси обпошӣ об зада шаванд. Ѓайр аз ин, даъвати дастаи сӯхторнишонӣ зарур аст.
313. Ҳангоми рӯй додани оташ дар наздикии автосистернаҳои бо гази моеъ пурбуда, бояд фавран вай ба ҷойи бехатар ҳай карда бурда шавад. Зарфҳои автосистернаро дар як вақт барои пешгирии аз ҳад зиёд гармшавии он об пошидан лозим аст.
314. Автомашина ва тракторҳои дар ҳудуди СГП корҳоро иҷрокунанда бояд дар трубаи бароранда шарорахомӯшкунак дошта бошанд.

21. ДАСТАҲОИ СЎХТОРХОМУШКЎНИИ ИХТИЁРӢ

315. Дастаҳои сӯхторхомӯшкунии ихтиёрӣ дар СГП мувофиқи Низомнома дар бораи дружинаҳои сӯхторхомӯшкунии ихтиёрӣ дар корхонаҳои саноатӣ ва дигар иншоотҳои вазорату идораҳо, ки аз тарафи Вазорати корҳои дохилии Ҷумҳурии Тоҷикистон тасдиқ шудааст, ташкил карда мешавад 
316. Дастаҳои сӯхторхомӯшкунии ихтиёрӣ вазифаҳои зеринро иҷро мекунанд:
- назоратро оид ба риояи реҷаи зиддисӯхторӣ дар сехҳо ва дар ҳудуди СГП ҷорӣ менамоянд;
- корҳои фаҳмондадиҳиҳиро оид ба риояи реҷаи зиддисӯхторӣ байни кормандон ва хизматчиён дар сехҳо, дастгоҳҳо, қитъаҳои истеҳсолӣ ва дар ҳудуди СГП ҷорӣ менамояд;
- ҳолати таҷҳизоти зиддисӯхтор ва воситаҳои сӯхторхомӯшкунӣ, омодагии онҳо ба амалиётро назорат мекунад;
- дастаҳои сӯхторро ҳангоми рӯй додани сӯхтор даъват мекунанд ва ба воситаҳои мавҷудаи сӯхторнишонӣ дар СГП чораҳои хомӯш кардани сӯхторро қабул мекунанд;
- ҳангоми зарурат дар кори дастаҳои ҳарбӣ дар автомобилҳои сӯхторнишонӣ, мотопомпаҳо ва дигар воситаҳои сайёр ва статсионарии сӯхторнишонӣ иштирок менамояд.
317. Шумораи дастаҳои сӯхторхомӯшкунии ихтиёриро барои ҳар як СГП сардори СГП вобаста аз иқтидори (маҳсулнокии) СГП ва мавҷуд будани воситаҳои техникии сӯхторнишонӣ муайян мекунад.
318.Сардори дастаҳои сӯхторхомӯшкунии ихтиёрӣ, ҷонишинони вай ва сардорони шӯъбаҳо аз тарафи маъмурияти СГП бахусус  аз ҳисоби ҳайати муҳандисӣ-техникӣ, ки аъзоёни дастаҳои сӯхторхомӯшкунии ихтиёрӣ мебошанд, таъин карда мешаванд.
319. Ба ҳайати дастаҳои сӯхторхомӯшкунии ихтиёрӣ кормандон, кормандони муҳандисӣ-техникӣ ва хизматчиёни СГП, ки синнашон аз 18 хурд нестанд, дохил карда мешаванд. Қабул кардан ба дастаҳои сӯхторхомӯшкунии ихтиёрӣ ва таѓйиротҳои минбаъдаи ҳайати онро бо фармон ба иншоот муайян мекунанд.
320. Хориҷ кардан аз ҳайати дастаҳои сӯхторхомӯшкунии ихтиёрӣ бинобар вайронкунии реҷаи зиддисӯхторӣ, иҷро накардани фармонҳои сардори даста, ҳангоми озод кардан аз объект иҷро карда мешавад.
321. Машѓулиятҳои таълимӣ бо аъзоёни дастаҳои сӯхторхомӯшкунии ихтиёрӣ аз рӯйи ҷадвали тасдиқнамудаи сардори СГП, дар вақтҳои озод аз кор на зиёдтар аз 4 соат дар як моҳ гузаронида мешавад.

22. КОМИССИЯҲОИ СЎХТОРӢ-ТЕХНИКӢ

322. Комиссияҳои сӯхторӣ-техникӣ дар СГП мувофиқи Низомнома дар бораи комиссияҳои сӯхторӣ-техникӣ дар корхонаҳои саноатӣ ташкил карда мешаванд. 
323. Комиссияҳои сӯхторӣ-техникӣ бо фармони сардори СГП дар ҳайати сармуҳандис (раис), сардори дастаи сӯхторхомӯшкунии ихтиёрӣ, намояндагони ташкилотҳои ҳизбӣ ва иттифоқи касаба, кормандони муҳандисӣ-техникӣ ва дигар шахсон бо салоҳдиди сардори СГП таъин карда мешавад.
324. Комиссияҳои сӯхторӣ-техникии СГП бояд алоқаи доимиро бо мақомотҳои маҳаллии Хадамоти давлатии оташнишонии Вазорати корҳои дохилии Ҷумҳурии Тоҷикистон ба роҳ монад. 
325. Вазифаҳои асосии комиссияҳои сӯхторӣ-техникӣ инҳо мебошанд:
- ошкор кардани вайронкунии бехатарии сӯхтор дар ҷараёни технологии истеҳсолот, дар кори дастгоҳҳо, дар анборҳо ва ѓайраҳо; 
- таҳияи чорабиниҳо баҳри бартарафсозии ин вайронкуниҳо;
- ташкили корҳои ратсионализаторӣ ва ихтирокорӣ оид ба бехатарии сӯхтор;
- мусоидат ба муҳофизони сӯхтор (дастаи сӯхторнишонӣ) дар ташкил ва гузаронидани корҳои сӯхторнишонию тадбирҳои эҳтиётӣ ва муқаррар кардани  тартиботи қатъии зиддисӯхтор дар ҳамаи биноҳо ва дар ҳудуди СГП;
- гузаронидани корҳои фаҳмондадиҳӣ дар байни коргарон, хизматчиён ва кормандони муҳандисӣ-техникӣ доир ба масъалаҳои риояи қоидаҳои зиддисӯхтор ва тартибот. 

23. РАСОНИДАНИ ЁРИИ  АВВАЛИН БА ЗАРАРДИДАГОН

326. Ях кунондан дар натиҷаи расидани  ҳолати обакии моддаҳои газҳои моеъ дар бадан ва либоси одам ба сӯхта монанд аст. Ҳангоми расидани  газҳои моеъ ба пӯст, ба чашм зарур аст, ки то пайдошавии ҳубобҳо ҷойи зарардида бо фавораи бисёри об шуста шавад ва марҳами барои сӯхта молида шавад. Агар ҳубобҳо пайдо шаванд, бояд эҳтиёткорона бандинаи тамъизшуда  гузошта ва фавран ба ёрии тиббӣ муроҷиат кардан зарур аст.
327. Ҳангоми афтидани моеъ ба либос, вайро фавран зарур аст, ки  тоза карда шавад, зеро ки газҳои моеъ зуд ҷаббида мешаванд ва ба бадан дохил гардида, ях кунонидани онро ба вуҷуд меоранд.
328. Ҳангоми даргирифтани либос пеш аз ҳама зарур аст, ки оташ хомӯш карда шавад. Барои он ки даромадани ҳаво қатъ карда шавад, ба болои зарардида кӯрпа  ё матои ѓафс, плаш ва амсоли инҳо мепартоянд. 

329. Ҳангоми дар ҷойи воқеа набудани духтур ба зарардида зарур аст, ки ёрии аввалин расонида шавад. Сатҳи сӯхтаро бояд маводи тамъиз кардашуда аз пакет ё латтаи  суфкардашуда  пӯшонида, аз болояш пахта баста, бо дока зич карда шавад ва бемор ба муассисаи тиббӣ фиристода шавад. Дар ин ҳолат ҳубобҳоро кафондан, канда гирифтани ҷойҳои сӯхта ва пораҳои часпидаи либос мумкин нест. Бо дастон расидан ба пораи пӯсти сӯхта ё ягон хел марҳам, равѓан, вазелин ва маҳлул молидан мумкин нест. Ҳамчунин бо дастон расидан ба он тарафи материали ҷароҳатбандӣ, ки он ба бевосита ба сатҳи сӯхта баста мешавад, мумкин нест.
330. Ҳангоми сӯхтаҳои васеи вазнини бадан бояд зарардидаро либосҳояшро накашида, вайро бо ҷойпӯши тоза ё бо ягон чодари дигар пӯшонида,  фавран ба муассисаи тиббӣ равон карда шавад.

24. РАСОНИДАНИ ЁРӢ ҲАНГОМИ ЗАҲРОЛУДШАВӢ 
БО ОКИСИ (ГАЗИ) КАРБОН (СО)

331. Ҳангоми заҳролудшавии сабук ва миёнаи СО дарди сар асосан  дар чаккаи рӯй, сарчархзанӣ, дилбеҳузурӣ, қайкунӣ, якбора сустшавӣ дар дастҳо ва пойҳо, тапиши тез-тези дил, бисёр вақт ҳолати барангехта бо ҳаракатҳои бетартибона, аз ҳуш рафтан пайдо мешаванд.
332. Дар ҳама ҳолатҳои заҳролудшавии СО бояд фавран ёрии таъҷилии тиббӣ даъват карда шавад.
333. То омадани духтур зарур аст ки:
- фавран ҷабрдидаро аз бинои газолудбуда ё минтақаи газолуд ба кӯча (дар фасли гарми сол) ё ба бинои гарми ҳавояш тоза (дар фасли хунуки сол) бароварда шавад ё бардошта бароварда шавад;
- ба пушт хобонида, либосҳояшро барои сабук  кардани нафаскашӣ кушода ва гарм бо палто, чодар пӯшонда, грелкаҳо монда шавад;
- агар ҷабрдида ба ҳуш бошад вайро чойи баланд ё қаҳва нӯшонидан зарур аст;
- назорат кардан лозим аст, ки ҷабрдида хоб наравад, чунки дар ҳолати хоб чуқур нафаскашӣ ва бинобар ин дохилшавии оксиген ба организм кам мешавад ва ҷабрдида метавонад фавтад;
- бурдан ва сахт ҷунбондани ҷабрдида манъ аст, зеро зиёд кардани кори ҷисмонӣ метавонад ба фавт оварда расонад;
- ҳангоми манъ шудани нафаскашӣ ба ҷабрдида зарур аст, ки дар ҳавои тоза ё дар бинои ҳавояш тозашаванда то пайдо шудани нафаси табиӣ ё омадани духтур нафаси сунъӣ дода шавад. Агар бошад дастгоҳҳои нафаси сунъӣ додан истифода бурда шавад;
- даҳонаш аз тӯдаи қайкуниҳо ва луобҳо тоза карда шавад;
- спирти навшодирро додан даркор, ки бӯй кунад;
- ҳангоми ҳолати барангехтагӣ чораҳо барои пешгирии латхурӣ қабул карда шавад;
- дар ҳама ҳолатҳои заҳролудшавӣ истифодаи болишти оксиген ба мақсад мувофиқ аст.

25. РАСОНИДАНИ ЁРӢ ҲАНГОМИ ЗАДАНИ ҶАРАЁНИ ЭЛЕКТРИКӢ

334. Расидан ба қисмҳои ҷараёндор дар бисёр ҳолатҳо ҳолати ихтилоҷӣ-кашидашавии беихтиёри мушакҳоро ба амал меорад, ки дар натиҷаи он, масалан, сими электрикиро аз даст сар додан имконнопазир мегардад. Барои ин агар ҷабрдида дар ин ҳолат метавонад дар алоқа бо қисмҳои ҷараёндор монад, зарур аст, ки тез вайро аз таъсири  ҷараёни электрикӣ озод карда шавад. Барои ин бояд:
- ҳамон қисми дастгоҳро, ки ҷабрдида расидааст, тез қатъ карда шавад;
- агар тез қатъ кардани дастгоҳ номумкин бошад, бо риояи чораҳои эҳтиётӣ ҷабрдидаро аз замин ҷудо кардан зарур аст;
- пешгирӣ ё ба қадри имкон бехатар кардани афтидани ҷабрдида ҳангоми қатъи дастгоҳ.
335. Барои ҷудо кардани ҷабрдида аз замин ё қисмҳои ҷараёндор бояд аз либоси хушк, таноб, чӯб, тахта ё ягон ѓайриноқили хушк истифода карда шавад. Чизҳои металлӣ ё тарро ба ин мақсад истифода бурдан мумкин нест. Ба пойафзоли ҷабрдида, ки метавонад тар ва бинобар ин ноқили хуби ҷараёни электрикӣ бошад, расидан мумкин нест.
336. Агар ба танаи ҷабрдида бо дастҳо расидан лозим шавад, бояд дастпӯшакҳои диэлектрикӣ, калоша пӯшида шавад ё ба болои ҷабрдида резина, плаш ё матои хушк партофта шавад. Ҳамчунин дар болои тахтаи хушк, буѓчаи либос ва амсоли инҳо истодан мумкин аст.
337. Аз рӯи имконият бо як даст амал кардан тавсия дода мешавад. Дар ҳолати зарурат бояд симҳои шиддати паст зада ду бӯлак карда шавад, дар ин вақт бо эҳтиёти калон бояд, ҳар як сим дар алоҳидагӣ  буридан ва бо дастпӯшакҳои диэлектрикӣ ва калошаҳо кор кард.
338. Интихоби чораҳои расонидани ёрии аввалин аз ҳолати ҷабрдида баъди озодкунии вай аз ҷараёни барқ  вобастагӣ дорад. Агар ҷабрдида баҳуш бошад, вале то ин беҳуш буд ё муддати дароз зери ҷараёни барқ қарор дошт, он гоҳ барои пешгирии эҳтимолияти бадшавии ҳолати ӯ бояд ба духтур фиристода шавад, ҳангоми ҳолати вазнини ҷабрдида даъвати ёрии таъҷилии тиббӣ зарур аст. Ҳангоми ҳолати беҳушии ҷабрдида вайро бояд қуллай хобонида, аз либос озод намуда, даромадани ҳавои тозаро муҳайё карда, бегонаҳоро дур карда, ҷавҳари навшодир дода, об пошида, баданро молиш дода ва гарм карда, фавран духтур даъват карда шавад. Агар ҷабрдида нафаскашиаш бад бошад ё умуман нафас накашад, зарур аст, ки нафасдиҳии сунъӣ карда шавад.

26. РАСОНИДАНИ ЁРӢ ҲАНГОМИ ШИКАСТИ УСТУХОН, 
БАРОМАДАН ВА ЛАТХЎРӢ

339. Ҳангоми шикастан ва баромадани устухонҳо ҷабрдидаро мебояд барои қисмҳои зарардидаи бадан бояд ҳолати беҳаракати ором муҳайё кунад.
340. Ҳангоми шикастан ва баромадани устухонҳои дастон бояд шина монда ё дастро бо уребча ба гардан овезон карда, баъдан вай ба бадан докабандӣ  карда шавад. Ҳангоми баромадан даст метавонад аз тана дур монад, дар чунин сурат байни даст ва бадан  ягон чизи мулоим гузошта шавад (буѓча аз либос, халтаҳо ва амсоли инҳо). Ҳангоми набудани дока ва уребча дастро ба майдони пиҷак овезон кардан мумкин аст, дар ҷойи зарардида бошад чизи хунук гузошта шавад. 
341. Ҳангоми шикастан ва баромадани устухонҳои панҷаи дастон ва ангуштони дастон бояд панҷаи дастон ба шина бо васегии кафи даст тарзе бояд докабандӣ  карда шавад, ки шина аз мобайни бозу сар шуда, дар охири ангуштон тамом шавад. Дар кафи дасти зарардида пешакӣ пахта ё докаро тарзе гузоштан лозим аст, ки ангуштон каме қат шуда бошанд. Ба ҷойи зарардида бояд чизи хунук гузошта шавад.
342. Ҳангоми шикастан ва баромадани пойҳо ба пои зарардида бояд шина, лавҳаи фанерӣ, чӯб, картон ё чизи дигар тарзе монда шавад, ки аз тарафи берун шина аз зери баѓал то пошна ҷо ба ҷо карда шавад, аз дарун бошад аз қадкашак то пошна. Шинаҳоро бояд бе набардоштани пои зарардида гузошта шавад, ба ҷойи зарардида бошад бояд чизи хунук гузошта шавад.
343. Ҳангоми шикастан ва баромадани чанбари гардан бояд дар хамии зери баѓали тарафи зарардида каме кулӯлаи пахта, дока ё ягон матои дигар гузошта, баъдан дасти ба оринҷ қатшударо ба китф бо уребча баста ва ба самти аз дасти касал ба миён ба бадан докапеч карда шавад. Ба ҷойи зарардида чизи хунук гузоштан лозим аст.
344. Ҳангоми шикастани сутунмӯҳра, ки дар натиҷаи афтидан ё фурӯѓалтӣ ба вуҷуд омадааст,  аломатҳояш дарди якбора дар сутунмӯҳра ѓайриимкон будани қаткунии миён ва тобхӯрӣ мебошад, бояд эҳтиёткорона, ҷабрдидаро набардошта, ба таги вай тахта  гузошта ё тарзе рӯяш поён ба шикам гардонда шавад, ки баданаш  ба мақсади пешгирии зарарбинии ҳароммаѓз қат нашавад.
345. Агар ҳангоми афтидан ба сар, ё зарба ба сар одам аз ҳуш рафта бошад ё ҷоришавии хун аз гушҳо, даҳон пайдо шуда бошад он гоҳ бояд ба сар пуфаки  резинӣ бо ях ё оби хунук гузошта шавад, тарбандии хунук ва амсоли инҳо бояд кард. 
346. Ҳангоми шикастани қабурѓаҳо бояд қафаси сина таранг докапеч карда шавад, ё бо сачоқ дар вакти нафасбарорӣ вайро сахт бастан лозим аст.
347. Ҳангоми латхӯрӣ ба ҷойи латхӯрда матои ба оби хунук таркардашуда, барф, ях гузоштан зарур аст ва ин ҷой таранг докапеч карда шавад. Ҳангоми набудани ҷароҳати пӯст йод молидани вай лозим нест.
348. Ҳангоми латхӯрии шикам, ҳолати азҳушравӣ, якбора сафедшавии рӯй ва дардҳои сахт бояд ҳатман барои фиристодани ҷабрдида ёрии таъҷилӣ даъват карда шавад. Ҳамчунин ҳангоми латхӯрии вазнини тамоми бадан дар натиҷаи афтидан аз баландӣ низ бояд чунин амал кард.

27. НАФАСДИҲИИ СУНЪӢ

349. Нафасдиҳии  сунъиро бояд дар он ҳолате ба иҷро расонидан зарур аст, ки агар ҷабрдида нафас накашад ё бисёр бад нафас кашад, ҳамчунин нафаскашии ҷабрдида тадриҷан (оҳиста-оҳиста) бадтар шудан гирад. 
350. Пеш аз он ки ба нафасдиҳии сунъӣ сар карда шавад, зарур аст:	
- тез ҷабрдида аз либоси нафаскаширо тангкунанда озод карда шавад;
- гиребонро кушодан, галстук ё гарданпечро кушодан, камарбандро кушодан ва амсоли инҳо;
- тез даҳони ҷабрдида аз чизҳои бегона ва луобҳо  озод карда шавад;
- агар даҳони ҷабрдида сахт фушурда шуда бошад, вай бо ҷоѓи поёнро пеш баровардан кушода шавад. Барои ин чор ангушти ҳар ду даст дар қафои кунҷҳои ҷоѓи поён гузошта ва бо ангушти калон ба канори вай такя карда, ҷоѓи поён ба тарзе пеш бароварда шавад, ки дандонҳои поён пеш аз дандонҳои боло истанд.
351.Усули аз ҳама таъсирбахши нафасдиҳии сунъӣ ин усули даҳон ба даҳон мебошад, дар он маҳсуб меёбад, ки шахси ёрӣ мерасонидагӣ нафасбарориро аз шушҳои худ ба шушҳои ҷабрдида ба воситаи олати махсус ё бевосита ба даҳон ё бинии ҷабрдида ба иҷро мерасонад.
352. Олат барои нафасдиҳии сунъӣ аз ду пораи найчаи аз пластмасса сохташудаи резинӣ ва печон  қутрашон 8-12 мм, дарозиашон 100 ва 60 мм, ки ба найчаи металлӣ ва сахти аз пластмасса сохташудаи дарозиаш 40 мм таранг ва ҳалқапайванди тухмшакли   аз резини ѓафс буридашуда кашида шудааст, иборат мебошад. Ҳалқапайванд дар ҷойи пайвасти пораи найчаҳо, ҷойҳои пайвасти онҳоро зич фушурда, таранг кашида мешавад.
353. Барои иҷро кардани нафаси сунъӣ бояд ҷабрдидаро ба пушт хобонида, даҳонашро кушода ва баъди бо рӯймолча ё поёни курта аз даҳонаш дур кардани чизҳои бегона ва луобҳо найча мегузоранд. Ба калонсол - бо нӯги дарозаш, ба наврас (кӯдак) - бо нӯги кӯтоҳаш. Дар ин вақт ба он назорат бурдан лозим аст, ки забони ҷабрдида роҳҳои нафаскаширо маҳкам накунад  чунки найчаи гузошташуда ба гулӯ расад, на ба сурхрӯда. Барои пешгирии фурӯ рафтани забон ҷоѓи поёни ҷабрдида бояд андак  ба пеш бароварда шуда бошад.
354. Нафаси сунъӣ ба иҷро расонида мешавад - дар болои сари ҷабрдида ба зону истода  ба лабҳои ӯ ҳалқапайвандро зич зер кардан лозим аст, бо ангуштони калони ҳар ду даст бошад бинии ҷабрдидаро зер кардан даркор аст. Баъди ин ба найча якчанд нафасбарории бақувват кардан лозим аст ва онҳоро бо суръати наздики 10-12 нафасбарорӣ дар як дақиқа (як нафасбарорӣ баъди 5-6 сония то барқарорсозии нафаси ҷабрдида ё то омадани духтур) идома дода шавад. Барои баромадани ҳаво аз шушҳои ҷабрдида баъди ҳар як пуф кардан даҳон ва бинии ҷабрдида, найчаи олатро дар ин вақт аз даҳони ҷабрдида набароварда озод кардан лозим аст. Барои нафасдиҳии  чуқуртар  мумкин аст  бо  андаке зеркунии қафаси сина барои баромадани ҳаво аз шушҳои ҷабрдида ёрӣ расонида шавад. 
355. Дар рафти нафаси сунъӣ бояд назорат бурда шавад, ки ҳавои фиристодашаванда пайи ҳам ба шушҳо афтад, на ба шиками ҷабрдида.  
356.Агар ҳавои фиристодашаванда ба шикам афтад, ки мумкин аст аз рӯйи набудани васеъшавии қафаси сина ва дам кардани шикам намоённ шавад, тез фушурдани қисми болои шикам дар зери диафрагма зарур аст, ҳаворо сар дода ва найчаи ҳаводиҳӣ дуруст гузошта шавад.
357. Ҳангоми набудани олатҳо барои нафаси сунъӣ дар ҷойи воқеа бояд ҳаворо ба воситаи даҳони ҷабрдида равон кардан лозим аст, барои он тез даҳони ҷабрдидаро кушода, аз он чизҳои бегона ва луобҳоро дур карда, сари ҷабрдидаро ба қафо хам карда, ҷоѓи поёнашро ақиб кашида шавад. Баъди ин шахси ёридиҳанда нафаси чуқур гирифта ва бо тамоми қувва ба воситаи дока, салфетка ё рӯймолчаи бинипоккунӣ вайро пахш карда  ба даҳони ҷабрдида нафас мебарорад.  Мумкин аст ҳаво ба бинии ҷабрдида пуф карда шавад, ки дар ин ҳолат даҳони вай пӯшида мешавад. Зарур аст, ки ҳангоми ҳар як дамфиристонӣ васеъшавии лозимии қафаси синаи ҷабрдида ба амал ояд.
358. Ҳангоми дар ҷабрдида барқароркунии нафасгирии мустақилона якчанд муддат бояд нафаси сунъӣ то пурра ба ҳуш омадани ҷабрдида ё то омадани духтур давом дода шавад. Ҳангоми гузаронидани нафаси сунъӣ ба хунукшавии ҷабрдида роҳ додан мумкин нест. Дар зери ҷабрдида бояд ягон чизи гарм паҳн карда, аз боло бошад вай пӯшонида шавад.




